
       Tazwart tamatut 

   Deg umaḍal, yal tameṭṭut s tmetti-ines, yal yiwet s yidles-ines, yal yiwet s laɛwayed-ines d 

wansayen-ines maca yejmeɛ-itent usḥirqes d ucebbaḥ, s wallalen yemxallafen yal yiwet acu 

txeddem d wacu tessaxdam yal yiwet s laɛwayed-is akken daɣen yemxallaf gar talliyin gar tin n 

zik d tin n tura, abeddel i d-yellan deg umaḍal d umhez i yerzan  yak iḥricen,iḥuz ula d  aḥric n 

cbaḥa anda banen-d yisufar d  ttawillat imaynuten i  tessaxdam tmeṭṭut. 

   Am tlawin akk n umaḍal, acebbaḥ n tmeṭṭut taqbaylit ur yeqqin ara kan ɣer usḥirqes , yella 

wayen yernan ɣur-s s yis i tettkemil tmeṭtut cbaḥa-s ad d-naf iselsa i d-irennun i tmeṭṭut sser, 

akken daɣen s-yis i d-skan idles-ines  d wansayen-ines, s-yis yall yiwet tessebgan-d antta  

timetti-ines , mebla ma nettu isɣunen i tettɛelliq yis-sen ara tkemmel lebssa-ines d ucebbaḥ-ines. 

     S umendil bu tecrurin d ufzim ɣef yidmaren, d ugusim yeɣman ɣef yimi d wagus i iyecudden 

taksiwet, s waya i d-tufrar  tmeṭṭut t qbaylit ɣef tlawin nniḍen , laɛwayd-is , ansayen-is ǧǧant ad 

d-tufrra ɣef  tiyyiḍ, ula d nettat  am tlawin n umaḍal d tin i yettbeddaden ɣer yiman-is s usḥirqes 

d yiselsa, isɣunen; maca tesɛa allalen  yemxallafen  ɣef wiyyiḍ , seg zik tameṭṭut taqbylit 

tesḥirqis adn d-naf texeddem leḥenni i ucebub-is d yifasseni-is, timmi i laɛyun-is, agusim i 

ymmi-s, taksiwt d lefuḍa d iselsa-ines tafzimt d uxelxal d isɣun-ines   

Abeddel i d-yellan d wallalen n ucebbaḥ iḥuz ula d tameṭṭut taqbylit , tbeddell allalen teǧǧa 

widak n zik tuɣal ɣer wid i d-yennulfan tura ama deg sbiɣat yemxallafen i ucebub tid i 

yetɛawaden initen d tid i t-yessilqiqen, akken daɣen ḥmimuc i yimi-nsent d wallen-nsent, ulla d 

iselsa beddeln mačči d taksiwt n zik i d-yeqqimen neɣ mačči ala ɣer tmeɣra i nezmar ad t-nels 

ula ɣer barra , tuɣal am lebesa fransis akken daɣen ula d isɣunen beddlen  uɣalen  xfifit ɣef wid n 

zik, akken daɣen meẓẓiyit deg telɣa-nsen  

Deg tezrawt-a netaɣ naɛred ad d-nawi awal ɣef wayen tella texeddem d wallan tesaxdam temṭṭut 

taqbylit zik, neɛreḍ ad d-nḥiwec kra n yisallen ɣef wanceta. isallen deg snat n temnaḍin n At 

Wartilan  d Atemlikec. akken daɣen nssebgen-d abeddel i d-yellan i wallaen d wamek i tuɣall 

txeddem-iten, naɛreḍ ad d-nini d acu-ten, ama d ayen yarz an asḥirqes d yiselsa-ines d yisɣunen-

ines  

Abeddel-agi i d-yellan akk yeǧǧa-aɣ ad d-nexdem leqdic-a ɣef wallalen i tella tessaxdam d acu 

ubeddel id yellan fell-asen leqdic-nteɣ nebda-t ɣef semmus n waxfiwen  



        Tazwart tamatut 
 

2 
 

-Ixef amenzu naḥaz-it i tesnarrayt deg-s asentel n tezrawt nefka-d timental i d-aɣ-yeǧǧan ad 

nefren asentel-a, nbeggen-d tamukrist akken daɣen d-nemmeslay ɣef temntal n ufran n yimsulɣa  

- xef wisn ad d-nefk taynarrayt n wennar n  Atemlikec d Atwartilan deg wayen yerzan amzruy, d 

laɛwayd n yall yiwet 

-ixef wis kraḍ ad d-nawi awal ɣef wallalen n ucebbaḥ gar zik d tura deg wayen yerzan acebub, 

udem, yak d tefekka d  ubeddel i d-yerzan fella-sen  

-ixef wis ukuẓ d ameslay ɣef iselsa n tmeṭṭut taqbylit ad d-nefk tamuɣli ɣef tqendurt n zik sin 

akin  ad d-nemmeslay ɣef iferdisen i tesɛa teksiw-a  

Ixef wis semmus ad d-nemmaslay ɣef uẓref amzruy-is d wazal i tesɛa d wadeg i yesɛa uḥeddad 

deg tmetti am wakken ad d-nemmaaslay  ɣef yisuɣan-is  

Ixef I: Tasnarrayt 

 

 

  



  Ixef I: Tasnarrayt 
 

4 
 

Tazwart  

Iwakken leqdic-nteɣ ad yesɛu udem ussnan, yewwi-d fell-anteɣ ad neḍfar tasnarrayt 

iwatan. Ihi, deg yixef-a ad d-nemmeslay ɣef usentel-nteγ, timental n ufran n usentel, afr an n 

wannar, afran  n yimsulɣa. 

Nefka-d aseqsi agejdan d kra n yiseqsiyen ad d-nemmeslay daɣen ɣef tarrayt n umahil, 

tifukas d wallalen n unadi d wuguren i d-nemlal deg leqdic-nteɣ. 

1. Asissen n usentel  

Abeddel i d-yellan deg tmetti taqbaylit yerza ak taɣulin, deg wayen yerzan aḥric n yidles 

d tfekka n tmeṭṭut ,  imi tameṭṭut taqbyalit d aferdis agejdan iḥuz-at ula d nettat ubeddel-agi,  

ad t-id-naf teɣra, txeddem, d aya i d-t-yeğğan ad tbedd ɣer yiman-is ama deg wayen yerzan  

asḥirqes d ucebbaḥ neɣ iselsa. Maca anect-a ur yelli ara kan tura, seg zik tameṭṭut taqbylit 

tefka azal i thuski-ines ad t-naf tbedd ɣer yiman-is s wallalen i yellan di tallit-nni . 

2. Tizrawin yettwaxeddmen ɣef usentel  

Asentel-a ur d- nufi ara wid ixedmen fell-as acku d asentel  amaynut, maca nufa-d deg yal 

ixef i yellan deg tezrawt-a win ixedmen fell-as gar-asen : 

-BOUGUECHTOULI Anissa , Ticraḍ n tmeṭṭut taqbaylit deg temnaḍt n At Muḥli d Lǧemɛa 

n At Wartilan. 

--DJELLAYA Karima , AGZOUA Farida, Ticraḍ (Lɛarc n At Mlikec ). 

Deg snat n tezrawin agi nessaxadem-itent iwakken ad nẓar neɣ ad naf d acu i d ticraḍ ɣer 

tmeṭṭut taqbaylit sumata s yin akin ɣer tlawin n snat n temnaḍin Atwartiran d Atemlikec rnu 

ɣer waya neẓra-d d acu i d-tawuri-ines d wacu i timental i tent- xeddmen d wamak d melmi i 

txeddmen .                                                                      

iɛawn-aɣ aṭas i waken ad nẓar akk ɣer wayen icuden ɣer ɣures ula d azamul-is d wacu id 

yeqqar yal lewcam d anda id txaddman . 

-OULEBSIR Fadila, Taynarrat n lemqam n Sidi Lmufeq 

 -HEMANA Nabil ,Lalam Mira , L‟habillement traditionnel kabyle, aspect d‟un 

imaginaire identitaire (cas de l‟habillement masculin et féminin, àTizi-Ouzou et le nord 

de Sétif) . 

Deg-s negmar-d ayen yeqqnen ɣer iselsa n tmeṭṭut taqbaylit sumata , syin akin deg tuddar n ( 

Bujlil) , (Aɣbala , At Yilyiten )  anect-a yeǧǧa-aɣ ad nexdem tasleḍt s wayen id negmar deg 

wannar , nufa-d daɣen amak tettlusu teslit taqbaylit . 

-OUBOUAOU Lamia , Agmar d tesleḍt n yicewwiqen n temnaḍt n Atwartilan . 

Deg tezrewt-agi neddem-d ayen yellan nesmarsit deg ixef n Taynarrayt n temnaḍt n 

Atwertilan anda id d-tezga, d acu id as-d-yezzin deg usammar d umalu, agafa d unzul , akk d 

tɣiwanin n temnaḍt ........... 

3. Timental n ufran n usentel 

Timental tunmisin: Asentel-a icud ɣer tesnalest n tfekka, nefren-it acku ulac 

tizrawin yettwaxedmen fell-as s telqayt maca llant tezrawin yettwaxedmen ɣefkra n 

weḥric  deg tezrawt-a am iselsa neɣ lfeṭṭa. Nefren-it daɣen acku d win iḥuzan akk 

tameṭṭut imi nekkenti d tullas, yerza-aɣ weḥric-a n cbaḥa  . 

Timental timesɣaryin:Nebγa ad d-nesbegen i wid ur nessin ara acu txeddem tmeṭtut 

n zik i wakken ad  tbedd ɣer yiman-is, i wakken ur ttruḥunt ara leɛwayed-a akk d 

wallalen d wamek i tuɣal tura. 

Akken neεreḍ ad d-nesken ayen i d-yeggran seg wansayen-nni seg cfawi n temɣarin i 

yeddren, naɛreḍ daɣen ad nessebgen ayen id yenulfan d wayen id d-yernan d amynut 

ɣer waḥric-a n tehuski n temṭṭut 

4. Afran n wannar 

Ayen i aɣ-yeǧǧan ad neg tazrawt deg snat n tudrin-a Atwartilan d Atemlikec  d 

tamusni-nteɣ i wannar. Γef waya, yeshel akken ad d-negmer isallen i nuḥwağ i 

tezrawt-nteɣ, am wakken i yeshel-aɣ ad d-naf  imsulɣa  ad d-nemmeslay yid-sen. 

Daɣen, nextar tudrin-a acku yal yiwet seg-sent tesɛa ansayen d laɛwayed mgaraden 

ɣef widak n tayeḍ. 

5. Iswi n tazrawt  

 Iswi n umahil-a ad d-nessebgen d akken tameṭṭut taqbaylit seg zik tbedd ɣer yiman-

is tettḥadar tafekka-s, akken daɣen amek i tuɣal tura d acu i d abeddel i d-yellan ɣef 

wallalen n ucebbaḥ i tessemras. 

6. Tamukrist 

Ma nuɣal ɣer umezruy ad naf tameṭṭut taqbaylit am nettat am tullas-nniḍen d tin i 

yettḥadaren iman-is ama deg tfekka-s, ama deg yiselsa-s, ama deg wayen tettɛelliq. 

Amhaz i d-yellan deg umaḍal deg  uḥric-a n thuski iḥuz-d tameṭṭut taqbaylit, ad 

naf llan ssin lesnaf yiwen d tidak i yeṭṭfen deg leɛwayed d wansayen n zik, tuget deg-

sent d timɣarin, tiyyaḍ tid i ixeddmen isufar atraren ad tent-id-naf d tilemẓiyin 

sumata. 

       Deg tezrawt-nteɣ ad d-nemmeslay ɣef wallalen n ucebbeḥ n  tmeṭṭut taqbaylit deg snat n 

temnaḍin Atwartiran d Atemlikec,  ayen yeqqnen ɣer thuski-ines, deg-s yella-d unadi ɣef 

wayen tella tessaxdam tmeṭṭut taqbaylit ama i uccebbaḥ ama i udawi-s, (lḥenni,  lekḥul, 

iselsa, lfeṭṭa.....) . 

    Akken daɣen i d-nufa  aṭas n wayen icudden ɣer tfekka n tmeṭṭut  n tura  nerra-d lwelha-

nneɣ ɣer wallalen i tesemras s waṭas d acku kan nufa-d d akken yal yiwet d acu-t iswi id t-

yeǧǧan tessaxdam allalen-agi ..( tella tin i yeqqaren, tin i ixeddmen ) 

       Ihi s wanect-a nufa-d asentel-nteɣ d amerkanti , daya i aɣ-yeǧǧan ad d-nefk asteqsi-a  

- Amek i tella tmeṭṭut taqbaylit tesḥirqis iman-is ama deg wayen yerzan iselsa-s d isɣunen 

i tettεelliq ? d acu i d abeddel i d-yellan ɣef wallalen-a n uccebeḥ, ama d tfekka-s ama d 

iselsa-ines deg snat n temnaḍin Atwertiran d Watemlikec seg tallit n 1960almi d tura ? 

Akken daɣen nefka-d kra n iseqsiyen imaẓẓayenen ara yissifsisen  ugar anadi  add tiwin 

n yisallen gar-asent:  

- Ansa i d-tettawi tmeṭṭut taqbaylit isufar-nni iwakken ad d-tessewejed allalen-nni? 

iwacu  i ten-tessexdam ? 

      - D acu-t ubeddel i d-yellan deg wayen yerẓan cbaḥa-ines? 

      -Acu yeǧǧan tameṭṭut taqbaylit ad teǧǧ leɛwayed n zik deg wayen yerzan cbaḥa-ines ? 

7. Turdiwin  

    - Tameṭṭut taqbaylit seg zik tella tessemras s waṭas ayen yellan deg ugama iwaken ad 

tesḥirqes iman-is am taẓult d lḥenni d ugusim d ticraḍ, akked  yiselsa-ines  yal taɣawsa tesɛa 

azamul d acu i d-temmal ula deg lḥarǧ d yiɣman yellan deg-s, rnu-d ɣer waya tessaxdam-

iten ula i udawi. 

- Ma d allalen n tura ad d-naf tessaxdam ayen i d-yettasen seg tmura n berra, d wayen 

yettwaxedmen deg lluzinat s yisufar atraren am ‘fond de teint‟
1
 d „eye liner‟

2
. 

- D amḥaz i d-yellan ɣef wallalen n ucebbeḥ dayen i tent-yeǧǧan ad tuɣal ar wayen i d-

yennulfan  lawan-a. 

8. Awalen igejdanen  

8.1 Tamṭut 

Tameṭṭut d aseɣru, d tigejdit n uxxam, d azamul n ssber d tumert, s yis i tebna tmetti. 

«Ɣef wakken i d-nna lakamil lakust dujardan, d akken amaḍal unti s udem umas yeqqan ɣer 

uxxam ama aseggi, aman, timest d učči, arnu-d ɣer waya aɛiwen deg tfellaḥt d terbiya d 

uẓeṭṭa»
3
 

Akken daɣen ad t-naf terra-d lwelha-s ɣer wayen yerzan tahuski-ines, d ayen i t-yeǧǧan 

tekkat i wakken ad d- tesken cbaḥa-ines s wallalen yemxalafen . 

8.2 Isɣunen    

« Isɣunen n leqbayel ttwasnen seg leqrun iqburen, twasnent tlawin n leqbayel s uɛellaq n 

yisɣunen mačči kan i ucebbaḥ maca d azamul n sɛaya d usebgen n yidles-ines d wansayen n 

leqbayel»
4
 

S uɛellaq n yisɣunen n lfeṭṭa i d-tufrar tmeṭṭut taqbaylit ɣef tiyyiḍ, daya id aɣ-yeǧǧan  

ad tidnexddam d aḥric gar iḥricen n tezrawt-ntteɣ. 

8.3 iselsa  

Aselsu: « Akk ayen i yettwaxedmen i wakken ad iɣum tafekka n umdan wa ad iseḥbiber fell-

as, yettcebbiḥ, d aselsu »
5
, ɣas akken tamlilt n uselsu ur tettebeddil ara, maca talɣa-ines 

tettebeddil seg wakud ɣer wayeḍ. «Iselsa deg tazwara llan d tuṣra kan, syin akin yuɣalen 

                                                           
1
D allal n ucebbaḥ n udem 

2
 Ayen id texddam i wallen 

3
 LACOSTE-DUJARDIN Camille, Dictionnaire de la culture berbère en Kabylie, Paris, la Découverte, 2005 

4
 :Mouhand Akli Haddadu,Guid de la culture Berbére, Bejaia 04,rue Si El Houés , Editions TALANIKIT,2010 

5
GOUALI Katia , HADDAR Mouni , Abeddel deg wadday n yiselsa n tlawin deg taddart n Bujlil (Bgayat) 

sɛan azal, anamek d yidles »
6
. Imdanen llan ttlusun aken ken ad sren ama ɣef yiṭij, ɣef 

usemmiḍ ama d ayen i yellan deg tudert n yal ass, maca deg tasutin-a tineggura iselsa sɛan 

azal;tameṭṭut Taqbaylit tettwaɛqal deg yislsa-ines ɣer wanta tamnaḍt i teḍfer, da ad d-

nemmeslay ɣef tmeṭṭut n Bujlil i yettwaɛqalen s yiselsa-ines ddil d lfuḍa akked uḥayek mi 

ara ten-tles.  

« Aselsu, am wawal, yal amdan yesɛa tarrayt amek i yettlusu, maca mačči yal yiwen 

ixeddem-d iselsa-ines, aneggaru-a d ameɣradan»
7
. Yal tameṭṭut deg ddunit tettlusu akken 

tebɣa, i wakken  ad d-tesken  tamagit-is d wansayen-is. 

9. Tarrayin n umahil 

Anadi-nteɣ yella-d deg-sant n temnaḍin n Atemlikec d Atwartilan, deg-sent i d-nufa ayen 

aɣ-iɛawenen iwaken ad negmar ayen yellan icudd ɣer ccabḥa n tameṭṭut taqbaylit d yiselsa-

ines amek llan, d wamek yuɣal  

Deg  umhil-a nesseqdec kra n tarrayin i d-aɣ iɛawnen akken ad negmer kra n yisallen deg 

wannar, nebɣa ad d-nwali kra n wallalen i tessemres tmeṭṭut taqbaylit zik, d umhaz i d-llan 

fell-asen i wakken ad xedment tlemẓiyin n tura   

10. Tasastant deg unnar 

  10.1 Tazarsastant 

Nebda tazersastant-a ass n 9 Yennayer 2022, seg mi id-nefren widak i d-aɣ-yiɛawnen 

deg usentel-nteɣ ama d timɣarin ama d tilemẓiyin ula iḥeddaden nufa-ten-id, ḥkan-aɣ-d yakk 

γef wayen nettnadi nufa-d azal n 15 n yimsulɣa gar txeggaḍin d teḥefafin  d tullas, tezrawt-a 

i nfuk ass n 30 meɣres 2022. 

10.2 Tasastant 

  Imi asentel-nteɣ yekcem deg taɣult n tesnalest ilaq ad nexdem tasastant deg unnar i yesɛan 

iswi n usenqed n turdiwin ɣef ledqic-nteɣ: « D tarrayt n unadi yettḥattimen lektil n wayen i 

ɣef ttamnen, adduden1, tidmiwin2, tikliwin ar tama n inttekkiyen deg unadi i wakken 

anesaweḍ ɣer yiwen neɣ aṭas n wassaɣen n tiddukla ger tarat3 d unammal-ines»
8
 

                                                           
6
 ibidam 

7
 ibidam 

8
 Sylvain GIROUX et Ginette TREMBLAY, Méthodologie des sciences humaines : La recherche en action, 

Québec, ERPI, 3° édition, 2009, p.72.  « Méthode de recherche qui consiste à mesurer des croyances, des 

attitudes, des intentions, des comportements ou des conditions objectives d‟existence auprès des participants 

Seld afran n yimsulɣa yellan deg snat n temnaḍin i ɣef- nexdem anadi  Atwartiran d 

Atemlikec , nexdem tasastant deg unnar d tin i aɣ-yeṭṭṭfen  azal n kraḍ n waguran ( seg 

wagur n yennayer almi d tagara n meɣres) ; akken ad d-negmar isallen iγef nettnadi, 

nennuda-d ɣef temɣarin , d tlemẓiyen  (yesɛan 37 n yiseggasen almi d 83 n yiseggasen ), 

iwaken ad tent-nesteqsi ɣef wayen yeqnen ɣer cbaḥa n tmeṭṭut taqbaylit ama deg yiselsa ama 

d isɣunen d wallalen n cbaḥa amek llan d wamek uɣalen d acu i ten-yeǧǧan ad bedlen. 

      Deg tazwara umecwar, yella-d usteqsi i tlawin timeqqranin iwakken ad nẓar amek d 

wacu llant ssaxdament zik-nni akken daɣen ḥkant-aɣ-d amek i ten-xeddmen deg uxxam, 

daɣen meslaynt-aɣ-d seg wanisa i d-ttawin isufar-nni ,  syin ad nuɣal ɣer tlemẓiyin ara ad-

aɣ-d-yalsen ɣef  wayen yellan d amaynut d win aɣ-d-yeldin tawwurt i wakken ad nẓar d acu 

i d abedel id-d-yellan deg-s ama s waṭas , akken yezmar ad d-naf ur yemxalaf ara, neɣ iruḥ 

akk . 

Ma d akkud i neqqim akk-d  yimsulɣa i wakken ad nessiweḍ ad d-negmar akk ayen nuḥwaǧ 

, llan wid neṭṭaf deg-s azal n saɛɛa d uzgan ,acku deg tazwara ad d-nemaslay ɣef tudert-is d 

wayen t-yerzan, syin akin ad nuɣal ɣer wayen nebɣa ad t-nẓar ɣef wayen yeɛnan asentel n 

tezrawt-nteɣ , rnu ɣer waya llant tulawin ur cfint ara s waṭas acku meqrit ibeddu  yettruḥ-

asent laɛqel, llant tid nruḥ ɣur-sent kraḍ n tikkal deg yimalas akken ad d-negmar ayen snent. 

Ma d wid i d aɣ-iɛawnen deg wayen n tura ilaq deg tazwara ad d-neṭṭef ttiɛad yid-sent  acku 

d tixedamin am tiḥeffafin , tixeyyaḍin d yiḥeddaden , akken ad aɣ-d-inin ass d saɛa i ad ilin 

deg-s stufan akken ad d-nemmeslay yid-sen ɣef  usentel-nteɣ. 

11. Tarrayt umahil, tifukas d wallalen n unadi  

11.1 Tarrayt n umahil  

Deg unadi n wannar nessaxdem tarrayt i yellan: «Tettuɣal ɣer kra n taɣult tuzzigt i yesɛan 

tagruma n teskirin tiruzzigin ar wannar n tezrawt»
9
1, tarrayt-a tekcem deg taɣult n tesnalest, 

d taɣarant2« T taǧǧa amnadi ad iqarreb ɣer yisallen yis-sen ad yessenfali izenziɣen 

                                                                                                                                                                                   
d‟une recherche afin d‟établir une ou plusieurs relations d‟association entre un phénomène et ses déterminants 

».,  
9
 Gouali Katia, Haddar Mouni,  Abeddel deg wadday n yiselsa n tlawin Deg taddart n Bujlil (Bgayet), tazrawt n 

master, Tasdawit Σebd Reḥman Mira n Bgayet,2019/2020,p13 

isegzayanen i yellan d usliḍen akter d wid i yelha ususru deg tillawt»
10

afran n tarrayt-a yis i 

yettili ugmar n tilɣa deg wannar akken ad yessiweḍ umnadi ad yeg tasleḍt. 

11.2 Tifukas n unadi  

Send tuffɣa ɣer wannar i unadi , nebda taɣuri n yidlisen d tezrawin yellan cuddent ɣer 

usentel-nteɣ , d wid yellan ttmeslayen ɣef umezruy d wansayen n tmurt leqbayel deg wayen 

yerzan tameṭṭut d wayen icudden ɣer tasnalest tadelsant n tefkka  

   Seld anect-a nuɣal neffeɣ ɣer wannar , i waken ad d-negmer isallen i nuḥwaǧ deg tezraw-

nteɣ anect-a yella-d s useqdac n tfukas ara d-nebder : 

- Tannayt tusridt  

D tarrayt tamezwarut i nessemres deg tezrawt-nteɣ. Deg-s neḥḍer, nwala amek tebedd 

tmeṭṭut taqbaylit ɣer yiman-is ama deg tmaɣriwin ama deg berra ama deg uxxam . Neɛrreḍ 

ad d-neṭṭef rnuad d-naf ayen yellan yettemcabi neɣ yemgraden  gar zik d tura . 

- Tannayt  timekkit  

D tafakust yesɛan azal ameqqran acku s-yis nezmer ad nexdem kullec iman-nteɣ . 

Neɛreḍ nekcem ɣer temnaḍin anda nexdem aɣmis n wannar nruḥ anda nufa-d timɣarin i 

yesɛan gar 60 n yiseggasen d 85 n yiseggasen fkant-aɣ-d nexdem-d taẓẓult, lḥenni neẓra 

iselsa-nsent d lfeṭṭa i llan ssaxdament seg zik. Rnu ɣer waya, nruḥ ɣer tḥeffafin i wakken ad 

nexdem ayen yellan d amaynut ɣas akken nezmer ad d-nini nella nessaxdam-it seg zik, 

daɣen nruḥ  s aḥeddad d txeyyaḍin . 

S wanect-a, nessaweḍ ad nessegmu tamusni-nteɣ ad t-nessiwsaɛ ɣer akk ayen yerzan cbuḥ n 

tmeṭṭut taqbaylit gar zik d tura deg snat n temnaḍin Atwartilan d Atemlikec. 

- Adiwenni  

       D tarrayt i nesseqdac deg tezrawt-nteɣ s-yis  i nezmar ad d-nagem isallen , ad d-negmar 

tilɣa seg wayen nwala deg tannayt wa  ad d-nawi turdiwin iwattan 

iwakken ad d-ner ɣef tmukrist-nteɣ acku nufa-d d akken s tirririt i d-nettawi s-ɣur imsulɣay 

nneɣ id aɣ-yeǧǧan ad d-naf aṭas n leḥwayeǧ ur nerri ara lwelha  ɣur-sent deg tazwara rnu ɣer 

waya nufa-d iman-nnteɣ rnan-d isteqsiyen i ɣef ur  nebni ara fella-sen acku anadi deg unnar 

d netta id d-yessegmawen tamusni ad k-yer ɣer lesnin iɛeddan . 

                                                           
10

 ibidem 

Istaqsiyen-nteɣ nebḍa-ten ɣef sin yiḥricen yal aḥric nebḍa-t ɣef ukkuẓ n tewsatin : ( Allalen 

n 

zik deg-s : acebbub,udem,tafeka ,iselsa ,isɣunen ) , ( Allalen n tura deg-s : udem , 

acebbub, tafekka , iselsa , isɣunen) . rnu ɣer waya nexdem d tlawin , timɣarin , 

tilmeẓiyin d yirgazen . 

     Adiwenni i nesseqdac d adiwenni azgen usrid ; acku mi i d-nennuda ɣef yimsulɣa , nuɣal 

ilaq ad asen-siwel akken ad aɣ-d-fken ttiɛad n temlilit, D win yebnan ɣef wayen i d-nnan 

MARIE-ODILE Gerand , OLIVIER Leservoisier akk d RICHARD Potter : « Yebna ɣef 

tifkin n tlelli i yimsulɣa maca ad ten-ɛas deg tririyin »
11

 

12. Allalen n unadi  

- Tanugmiwt 
12

nessaxdam-it akken ad neṭṭef tugniwin  

- Kamira nessaxdam-it akken ad d-nawi idiwenni  akken i t-id-nnan  

- amaddam
13

 nessaxdam-it akken ad nemsawal d yimsulɣa  ad d-nawi ttiɛad yid-sen ad 

ten-wali  

13. Afran n yimsulɣa  

      D aferdis agejdan deg yal tazrawt, amnadi yeḥwaǧ imsulɣa akken ad yessiweḍ ad 

d-yejmeɛ isallen yerzan asentel-is,  nutni d imezdaɣ n temnaḍin-nni  

   Imsulɣa n tezrawt-nteɣ tuget seg-sen d tilawin s leɛmer yemxalafen, acku d nutenti 

i yettcebbiḥen. Nefka iseqsiyen i temɣarin akken aɣ-d-mmeslayent ɣef ucebbeḥ n zik, 

am wakken i aγ-d-mmeslayent tlawin d tlemẓiyin ɣef tura  

Taflwit n yimsulɣa 

Isem  Taddart  Laɛmar  Amahil 

Ḍrifa atwartilan  83 Tameṭtut n 

wexxam 

Murad Atwartilan  52 D aḥeddad n lfeṭṭa 

                                                           
11

Marie-Odile GERAUD et Olivier LESERVOISIER et Richard POTTIER, Les notions clés de l‟ethnologie : 

Analyses et textes, Paris, Armand Colin/ VUEF, 2° édition, 2009 « Il consiste à laisser une liberté de parole 

tout en exerçant un contrôle sur ce qui est dit »., p .42.   
12

  Appareil photo  
13

 Le portable 

Chafia Tazmalt 45 Taḥeffaft  

Saliḥa Tazmalt 75 Tameṭtut n 

wexxam 

Nassima  Atwartilan  30 Taxeyyaḍt 

Masaɛdi Tazmalt  50 Taxeyyaḍt 

Farida  Tazmalt  60 Temeṭtut wexxam 

Lbacir  Tazmalt 80  D afellaḥ 

Katia Tazmmlt  22 Tanelmadt deg 

tesdawit  

 

14. Amnir n udiwenni  

Deg usentel-agi nexdem, deg tazwara yella-d unadi ɣefwidak aɣ-iɛiwnen ibedd ɣef 

wanecta : 

  1-tasnarrayt n temnaḍt n Awartilan d Atemlikec  

2-Tudert n yeimdanen iɣ-d-yefkan afus n tallalt ( isem , tanekwa ,leɛmer,lxedma….) 

3-Iseqsiyen iwakken ad d- negmer ad naweḍ ɣer wayen nettnadi . 

Isteqsiyen   

14.1 I temɣarin 

-D acu tellamt tessaxdamemt i wudem ? 

- Ales-aɣ-d kra ɣef wayen tellam-t tessaxdamemt i wakken ad tbeddemt ɣer yiman-

nkent? 

-Tzemreḍ ad aɣ-d-awiḍ awal ɣef wamek i d xeddmem taẓult ? 

-Ales-aɣ-d kra ɣef wayen tellamt tessemrasemt i ucebbub ? 

-d acu-t lḥenni ? 

-Ma tzemreḍ ad aɣ-d-bedremt d acu i tessaxdamemt i yimawen-nkent ? 

-S wacu d wamek rnu ayɣar itent-xeddmemt ? 

-D acu-tent ticraḍ? 

-Ales-aɣ-d kra fell-asent ? 

-Anda d wamek i tent-xeddmemt ? 

-Ɣef wacu sebba i tent- xeddmemt ? 

- ma teffeɣḍ berra i taddart d acu i tettlusuḍ ? 

-Amek ad tfarẓeḍ tilemẓit ɣef tmuqqrant s yiselsa ? 

-Yella umgirda gar iselsa n tin izewǧen d tin ur nezwiğ ara ? 

-D acu-t  wa i txeddmeḍ deg ufus-im ? 

-D acu yemxalafen deg-s ? 

14.2 I tlemẓiyin 

- Γer ɣur-m kemm aniwa axir d taẓult, d agusim, d lḥenni neɣ d ayelayner, ḥemimuc, 

sebiɣa? 

- Bder-aɣ-d kra n yisufar tessaxdameḍ-ten i wudem-im iwakken ad tecbibḥeḍ ? 

- Yella umgired gar usḥirqes n tmeɣra d win n uxeddim d leqraya neɣ ulac ? 

- Acu txeddmeḍ akken ad teffreḍ ccib neɣ ma tebɣiḍ ad tεiwdeḍ ini i ucebbub-im? 

- Akken ad yilqiq ucebbub-im acu i ten isufar i tessaxdameḍ? 

- Akken  ttwaliɣ atan tεawdemt-as akk i tekssiwt-ni, ayɣer ur t -teǧǧimt ara am tina n 

zik ? 

- Zik tameṭṭut taqbaylit d lɛib ad teffeɣ mebla lfuḍa  iwacu ur t-tettlusumt ara tura ? 

- Isɣunen i tɛellqeḍ  n wureɣ ayɣer mačči n lfeṭṭa? 

- Mi ara ad truḥeḍ  ɣer tmeɣriwin d isɣunen n leqbyel i tettɛelliqeḍ ? 

- Tzemreḍad  aɣ-d-tiniḍ d acu-t  wa id xedmeḍ deg yiɣil-im ? 

- D acu-t lewcam-agi ? 

14.3 Aḥeddad  

-Imi d aḥeddad tzemreḍ ad aɣ-tawiḍ awal ɣef wayen yerzan akk lfeṭṭa d wacu id 

yemmal  yal yiwen deg-s? 

- Tzemreḍ ad aɣ-d-tiniḍ kra ɣef wayen yeɛnan lfeṭṭa ? 

- D acu id -yemmal yal iɣman igellan deg-sen ? 

- acu-t wallal agejdan i txedmeḍ akken ad d-tessufɣeḍ isɣunen-a? 

- Acu i asent-trennuḍ i nnil akkeni ad d-tessufɣeḍ initen-nni ? 

- Acu amgirda yellan gar tin n tura d tin n zik ? 

- Ales-aɣ-d kra ɣef wayen yellan d amaynut amek i t-id-xeddmem , d-agi neɣ ttawintt-

id ansa niḍen ? 

14.4 Taḥeffaft 

- Tzemreḍ ad- aɣ-d-tiniḍ d acu i d anfaren n usejji n wudem i ixeddment tlawin mi ara 

ad d-asent  ɣur-m ? 

- Ma nebder-d tislit deg wayen txeddem ad d-naf amgirda gar-as d tiyyiḍ? 

- Ales-aɣ-d kra ɣef wayen yemxalafen ? 

- Ini-d d acu i ssaxdament akk ? 

- Ɣef widak id bedreḍ akk yal yiwen ini-aɣ-d iwac d wamek d lawan  i yettwaxdam ? 

- D acu i tessaxdameḍ i tlawin deg ucebbub-nsent ? 

- Ini-aɣ-d kra ɣef yismawen-nsen d wacu id iswi-nsen d wamek iten-xeddmen ? 

14.5 Taxeyyaḍt 

-  kemm d   taxeyyaḍt tzemreḍ ad aɣ-d-tiniḍ acu i iṭṭalabent tlawin ? 

- Mxalafent tid n temɣarin d tlemẓiyin ? 

- Tessaxdam ayen yerzan zik ? 

- Leqmac i ssaxdament d amaynut neɣ n zik ? 

15. Uguren id-nemlal 

 Deg umahil-nteɣ ama deg tɣuri n yidlisen ama deg leqdic n wannar nemlal-d kra n 

wuguren:   

-Ugur amenzu d aṭṭan n korona id yennulfan yeǧǧa-aɣ ur d-nufi ara tilawin ad iqeblen ad 

nehḍer yid-sent neɣ ad nruḥ ɣer yixxamen-nsent acku d timeqranin ttagadent aṭṭan . 

-Llant tid ur yeqbilen ara ad d-nebder ismawen-nsent , deg usekles , d uskan n tugniwin-

nsent . 

-Llant tidak ur iceffun ara s waṭas qqarent-d tiktiwin s niqsan . 

-Ur d- qqiment ara aṭas n tlawin llant tid yemmuten, tid ihujren ... 

Taggrayt  

Aḥric n tesnarryt d tagejdit n yal tazrawt, deg-s nemmeslay-d ɣef tarrayt n unadi, d temntal n 

ufran n usentel, nefk-d aseteqsi agejdan d kra n turdiwin akken daɣen nemmeslay-d ɣef 

tsastant n wanar d wugurn i d-nemlal  

Tazwart  

Deg yixef-a wis sin ad neɛreḍ ad d-nsuk tamuɣli ɣef lɛerc n Atemlikec , d  lɛerc n Atwertilan 

deg wayen yerzan taraklat d umezruy acku  sɛan amezruy d win i yellan lqay aṭas. d wawal 

ɣef wansayen d laɛwayed sɛan. 

1. Awal ɣef lɛec n Atemlikec  

Jean Marie DALLET yesbadu-d awal lɛerc: « D agraw amensay n tuddar i icerken yiwen n 

yisem »
14

, yella unamek nniḍen « Tayunt-a timettit tamensayt tuddes d agraw n tuddar 

yemqaraben, yesɛan ayen i ten-icerken, ttemɛawanen deg tsertit neɣ deg tedbelt»
15

 

 D yiwen n lɛerc am leɛruc n tmurt n Leqbayel, Atemlikec yesddukel gar snat n tɣiwanin, 

taɣiwant n Tezmalt d tin n Atemlikec,  aneggaru-a yeffeɣ-d seg tɣiwant n Tezmalt ilmend n 

beṭṭu abeblan n 1984, «taɣiwant n Atemlikec teṭṭef isem n lɛerc, acku deg tmetti n lɛerc 

tamensayant ulac imezdaɣ deg uzaɣar, d tagruma n tudrin i yellan deg yidurar i wumi qqaren 

“Atemlikec “ ih yeṭṭef  ism-a ilmend n tudrin i yettwazedɣen, ɣef waya ad naf tamnaḍt i d-

yezgan deg yidurar qqaren-as Atemlikec. »
16

 

Lɛerc-a yesddukel 12 n tudrin : Taɣalt, Tala Tiɣilt, Iɛggacen, Atefḍila, Lemsella,Tabuda, At 

waɛmar,Tinswin(agentur), Amerɛi, Ibeǧǧiwen, Imrabḍen 

Yal taddart deg tɣiwant n Atemlikec ɣur-s tasqamut n taddart, i iesddawen leceɣal n taddart 

ad d-naf mazal tajmaɛt, yella ṭamen,  limi, d yiɛeggalen nniḍen ttnejmaɛen tikelt deg 

wayyur,akken ad walin  ayen ixuṣṣen deg taddart . 

Iɣil Ucekrid d yiwet n taddart yetabɛen taɣiwan n Weɣbalu n twilayat n Tubirt, tesɛa 

tasqamut n taddar yetabɛen are lɛerc-a, akken daɣen tabaɛen taɛellaqt n sid lmufaq. 

 

 

 

                                                           
14

. Jean Marie DALLET, Dictionnaire Kabyle-Français, Paris, Selaf, 1982, p.999. « Groupement traditionnel 

de villages sous un nom commun ».   
15

. Camille LACOSTE-DUJARDIN, Dictionnaire de la culture berbère en Kabylie, Paris, la Découverte, p.15.   

 « Cette unité sociale traditionnelle, ou tribu, est composée d‟un ensemble de plusieurs villages (taddart/tuddar) 

voisins, aux intérêts politiques ou administratifs solidaires ».  
16

 Oulebsir Fadila, tazrawt n master,tasdawit n bgayet,”taynrrat n lemqam n sidi lmufeq”2004/2005p28  

 



Ixef II                                             Taynarrayt n leɛruc n Atemlikec d Atwartilan 

 

18 
 

2. Tirakalt 

 Lɛerc Atemlikec yettabaɛ aγir n Bgayet, yebɛed s wazal n 80kms fell-as, aken yebɛed ɣef 

waɣir n Tizi wezzu s wazal n 90kms. Atemlikec ɛlayit ɣef Tezmalt s wazal n 300 n lmitrat 

ɣef weswir n yilel, tesɛa azal n 42.80kms
17

.  

ayen id as-d-yezzin ad d-naf d tama n ugafa Ilellten, aɣir  n tizi wezzu , s tama n wunzul d 

taɣiwant n tezmalt, d taddart n Atɛebbas, seg umalu d taɣiwant n Uɣbalu aɣir  n Tubiret, ɣer 

usaMmar d Icellaḍen tama n Weqbu  tesɛa azal n 8867n yimezdaɣ deg useggas n 2018 

Lɛerc-a yesɛa kraḍ n yiberdan i yessekcamen ɣur-s: 

1. -Abrid d-yekkan seg yigawawen, seg Ɛin Lḥemmam, tirurda Aɣbalu ɣer lɛerc n 

Atemikec. 

2. -Abrid aɣelnaw Wis 26 i igezmen Tazmalt s tama n wadda, yeqqen gar Aɣir n tubiret d 

Bgayet. 

3. -Abrid aɣelnaw d-yekkan s tɣiwant n yiɣrem, i yetteffɣen ɣer tama n usamar n tɣiwant 

n Atemlikec. 

 Am akken daɣen  llan sin n yiberdan gar snat n tɣiwanin n lɛerc-a: 

-Abrid n sidi lmufeq, s tama n usamar n lɛerc, seg Walaɣen ɣer taddart n Iɛeggacen. 

-Abrid n Atemlikec, s tlemmast n tezmalt, seg ubrid aɣelnaw Wis 26 srid ɣer tɣiwant n 

Atemlikec. 

3. Agraw agaman n temnaḍt n Atemlikec 

3.1 Aḥric n  tdamsa 

Ma nemmeslay-d ɣef  tadamsa n lɛerc ad d-naf d akken ur tesɛi ara  allalen n udrim, acku ur 

tesɛi ara aṭas n tfellaḥt, tezgad-d deg tqacucin n yidurar, ad d-naf tesɛa isekla uzmmur d 

tazart, imezdaɣ-is ad d-naf xeddmen tibḥirin maca yall yiwen sdat wexxam-is, daya i d ugur 

i tesɛa,yetwasen leɛrc-a s uṛbbi n lmal d tsita. 

3.2 Aḥric  anmetti 

Ma deg uḥric anmetti, lɛerc-a d win yesɛan azal n sin n yiɣerbazen ilemmasen i  win i wumi 

qqaren :ḤAMMAM Ḥammuc bni Waɛmer, BENMESƐUD ṚṚabiɛ Tabuda sɛant azal n 458 

n yinelmaden, sɛan azal n 42 n yiselmaden. iɣerbazen imenza yesɛa7 ma d inelmaden llan 

                                                           
17

Inefkiwen n tɣiwant  

azal n 795l ɛerc-ayesɛa yiwet  n tesnawit tin i wumi semman tasnawit lkaa deg 

taddart n umarɛi, 

taɣiwant n Atemlikec ɣur-s yiwet n tezqqa n waddal d yiwen wannar, d wazal n 54 n 

tedukliwin tidelsanin.
18

  gar-asent ad d-naf 6 tid n waddal, 6 n tesreṭ, n yimawlan n 

yigardan  

3.4 Aḥric n tezmert 

Aḥric n tezmart deg lɛarc ad d-naf seɛan azal n 4 n tzeɣwin n udawi 2 tidak yelldin yallas, 1 

tin yeldin, 1 polyclinique
19

 

3.5  Aḥric n tesreḍt  

 Tuget n yimezdaɣ n leɛerc-a ḍefren din ineslem , deg yall taddart  ad d-naf deg-s lǧamɛ d 

daxl-is timeqbart, ad d-naf azal n 07 n lǧwamɛ,gara-sen lǧamaɛ n sid lemufaq, lant azl n 33 

n temqebrin gar tidak n tuddar d tid n twaculin  

gar lemqamt i yellan deg lɛerc-a ad d-naf  Sidi lmufeq, si lḥağa ɛmer, sidi ɛli 

uɛebdellah, sidi Muḥend sadeq, sidi Muḥend Sɣir,  

 

 

   Tugna 01: Lǧameɛ n sidi lmufeq  

 

 

 

 

                                                           
18

 Inefkiwen n tɣiwant n lɛerc n At Mlikec. 
19

Taɣiwant n At Mlikce  

4. Amezruy n  lɛerc  

Γef wakken i d-yenna iben Xeldun deg udlis-is, Atemlikec llan deg mettiǧa, « ...ad d-nemlil 

timura isenhaǧiyen, yesdduklen lezzayer, mettiǧa, mdiya d temdinin tiǧiratin alama d 

bgayet(...)» 
20

 qimen dina almi d lqarn XV uqbel ad rewelen ɣef waɛraben i d-ikecmen 

tafriqt ugafa 

Lɛerc-a yebder-it-id daɣen Imil Karet deg udlis-is yenna-d «deg tallit n yiṭurkiyen, Bni 

Mlikec ur ttxellisen ara tabzert. Iɛdawen-nsen i idewmen d Illulen akked Bnu Ɛebbas, ur sɛin 

ara taddukla i idewmen mi ara iḥwiğen tallelt, tteqsaden tikwal wi, tikwal wiyaḍ»
21

 

Atemlikec wḍen ɣer Ǧerǧar deg useggas n 1307, ṭefen idurar-nni deg-sen i yella laman
22

 

Lɛerc-a yemmeslay-d fell-as Alan Mahi deg tfelwiyin«deg tallit n 1880 yella lɛerc n 

Atemlikec, yewweḍ uṭṭun n yimezdaɣ-is 3200 n yimezdaɣ, yesɛa azal n 19 ntexliğin»
23

.  

 

Deg  1830 lɛerc n Atemlikec fkan afus n lemɛawna i Day iwakken ad ḥudden lezzayer mgal 

unekcum afransis, aṭas i d-ikecmen ɣur-s ğğan tameddurt-nsen
24

 

1854-1854 d tanekra n bubeɣla, Atemlikec d lɛerc i yefkan afus n lemɛawen i tnekra-ya 

mgal Fransa, Muḥemmed Si Yusef yenn-d «…d netta i yezwaren lɛerc i iɛawnen akka 

igrawalen deg temnaḍt-nni,  yella d-lɛerc awḥid i yeqqimen ɣer yidis n bubeɣla deg 

yiseggasen i yesɛedda deg temnaṭ-a»
25

 

Atemlikec am laɛruc yak nniḍen kkin deg tegrawla n lezzayer, tefka-d  azal n 970 n 

yimaɣrasen, daya i t-yeǧǧan ad   teṭṭef amkan amezwaru gar akk tɣiwanin-nniḍen deg uswir 

n yimaɣrasen gar asen: Ɛedraḥman MIRA win yeṭṭfen Aɣir wis kraḍ,  yuɣal d isem n 

tseddawit n Bgayet,akken yella daɣen , AZWAW Ɛemran,  daɣen ad d-naf Aḥmed SULA d 

win iɛawnen ccix Bubeɣla deg tnekriwin-is. 

                                                           
20

Ibn Khaldoun, histoire des berbères, édition Berti, paris,2003 « On rencontre les pays des sanhağa, qui 

renforment Alger, metiğa, Medea et les régions 

voisins jusqu'à Bougie », P.135. 
21

 Emile Carette, étude sur la Kabylie proprement dite, Tome II, France, édition Bouchene, 2005, « Du temps 

des turcs, les Béni-Mlikeche ne payaient pas des contributions, leurs ennemis 

habituels sont les Illoula et les Béni-Abbês. Ils n‟ont pas d‟alliances permanentes : quand ils 

ont besoin du secours, ils s‟adressent tantôt aux uns, tantôt aux autres. » P.215 
22

www.wikiand.com, conculti 17/8/2022  
23

Alain Hahé, Anthropologie historique de la grande Kabylie XIXeme_XX siècle, histoire du 

lien social dans les communautés villageoises, Paris, 1994, P.p. 206, 575. 
24

www.wikiand.com, conculti 17/8/2022 
25

محمد سئ ٌوسف "اذا كاند على رأس القثائل الرً ساندخ كل الصواب تالمنطقح ، و كاند ذقرٌثا الوحٍدج الرً ثثرد إلى جانة توتغلح طوال 

68، 022ف، مقاومح منطقح القثائل لاسرعمار الفرنسً ،ثورج توتغلح السنواخ الرً قظاها تالمنطقح " محمد سئ ٌوس  sɣur Oulebsir Fadila, 

tazrawt n master,tasdawit n bgayet,”taynrrat n lemqam n sidi lmufeq”2004/2005p32   

http://www.wikiand.com/
http://www.wikiand.com/

Llan diɣen iwudam idelsanen i tesɛa tɣiwant-a ad naf ḤANAFI Muhand saɛid win iwumi 

qqaren saɛid AMLIKEC d amedyaz ameqqran n tnekra deg tallit n si Muḥend umḥend d 

tmedyazt Masaɛd Ḥimi
26

 

5. Lemqam n sidi Lmufeq  

D yiwen gar lemqamt n lɛerc n Atemlikec, yezga-d deg taddart n Yiɛeggacen, ad d-naf s 

daxel n lemqam yella uzekka n sid lmufaq, imezdaɣ n lɛerc-a qqaren-as taqerrabt, aṭas n 

widak i yettrḥun ɣur-s ad t-id -ẓuren, seg Atemlikec neɣ seg leɛruc nniḍen id as-d-yezzin, 

ttruḥen ɣur-s deg tebyita neɣ deg leɛwacer,daɣen ad d-naf asenduq yebnan ɣef lḥiḍ yeqfel s 

tsarut deg-s tejmaɛen lewɛadi i d-ttakken medden mi ara d-asen ɣer zyara, akken daɣen 

cɛalayen din ticemmaɛin daɛun s lxir, ttruḥen-d ama d irgazen ama d-tilawin 

 

 

   Tugna02:Asenduq anda srusun lwaɛda 

Deg lemqam-a ad d-naf yesɛa lbir ɣef lḥiḍ n lğameɛ aman-is sɛan ddwa, kra n win ad iẓuren 

ad ysew deg-s neɣ ad yawi yid-s, mebla ma nettu tislit tettruḥu ɣer lemqam-a tettẓuru tettak 

lwaɛda yerna t sess-d aman akken ad tawi lbaraka, yesɛa leǧameɛ tẓallit , sɛan agraw and 

ttaken daɛwa lxir dinn-a,  

 

                                                           
26

    Tugna03: Lbir n sidi lmufeq 

 

6. Taɛellaqt n sidi lmufeq 

Sid lmufaq d win i d-yeǧǧan taɛellaqt-a yejmeɛ-d Atemlikec, lant snat n turdiwin amek i 

dban taɛellaqt-a  

1- « yennejmaɛ sidi lmufeq d 12 lɛeqqal atemlikec i wakken ad frun tamsalt n zwaǧ dɣa 

nutni sawden ɣer tɛellaqt-a n wass-a iɛedda yenna-yasen : wufqeɣ-ken »
27

 

2- « deg  Tɣalaḍt, nejmaɛen medden i wakken ad frun tamsalt n zwaǧ, deg way gar-

asen iɛedda sid lmufeq yenna-asen ad asent-nettak 12 n duru lfeṭṭa, tilawain 

ḥeqqrent, ɛedda tentaq-d yiwet, tenn-as :ala a sid lmufaq lukan a rebbi yal snat n 50, 

tuɣal tebna tɛellaqt n sidi lmufaq ɣef 25 duru»
28

,  

taɛelqt-a tella-d sɣur yimdanen n lɛrec  n Atemlikec akk-d d sidi lmufeq, ɣer yimezdaɣ n 

Atemlikec taɛellaqt-a d netta i d-yeǧǧan argaz akken ad yezweǧ d yiwet n Atemlikec, ilaq ad 

yeḍfer taɛellaqt n sidi lmufeq, ma ur tt-yetbiɛ ara qqaren-d d akken yerẓa taɛellaqt, argaz ur 

yettawi ara tiɣawsiwin n wuraɣ i tmeṭṭut-is send ad tt-yawi s axxam-is, akken daɣen ma 

yella ur iɛeggen ara tamṭṭut-is ur yesɛi ara azeref ad as-yawi cci deg leɛwacer, am wakken ur 

ikeččem ara fell-as alam d ass wis sin ara tens deg uxxam-is. 

                                                           
27

 Oulebsir Fadila, tazrawt n master,tasdawit n bgayet,”taynrrat n lemqam n sidi lmufeq”2004/2005p49  

 
28

Ibidem   



Ixef II                                             Taynarrayt n leɛruc n Atemlikec d Atwartilan 

 

23 
 

Mazal taɛellaqt-a tleḥḥu deg tmetti n Atemlikec, tuget n yimdanen semrasen-tt . 

Sidi lmufeq akken id yeğğa taɛellaqt-a i tella tura teqqim akken ar ass-a yiwen ur yettɛedday 

lqanun-is, maca yella-d tura kra n ubeddel deg-s, tedda d ubedel i deyelan deg tmetti, ad 

nawi awal amek tella zik d wamek tuɣal tura , ad d-nebdu si zik  

1- Deg teḥbult  

D asrusu ɣef teqcict , qqarn-as taḥbult acku xeddmen deg-s taḥbult n tmellalin, argaz ad 

yawi 7 n yirgazen d 3 n tlawin d ccix n lǧameɛ aken ad iɣer lfatiḥa.  

2- Deg uɛeggen  

D aɛeggen n tmeṭṭut, argaz ilaq ad as-yawi 5 n leḥwayej, taqndurt, d temḥremt, d leḥni d 

ssabun, d tikci n tezri sɣur wid yeddan , mi tɛedda ddurt ɣef uɛeggen ttawin tiremt, ttruḥun 

ɣer wexxam n teqcict ttawin-as: taqendurt, nafaqa, ttawin-as daɣen lqeḍyan tḥanut, ayen 

iwumi zemmren ama d lqahwa, seker, lmaqarun. 

3- Deg tmɣera  

Send 3 wussan ttawin taqummict, d yenfaqen i yiḍulan-is, syin ad yeḥḍar usensi ttawin deg-s 

izimer, ad tawin 5 n yirgazen d 3 n tlawin, ttawin yid-sent 7 n tɣawsiwin: 2 n tqendyar, 2 

liẓaret, tayuga n yisbbaḍen, 2n temḥermin , tabaṭ n lḥenni, taḥbult n ṣṣabun, ur ilaq ara ad 

tɛediḍ nnig sebɛa n tɣawsiwin, tteruḥun sbaḥ, ad zlun izimar-nni, tameddit n wass ad awin 

yak tawucult-ines akken ad ččen imensi. Azekka-nni ad ruḥen ad d-awin tislit, ilaq ad as-

fken i baba-s 25 duru . 

 

Ma d tin n tura aṭas n leḥwayeǧ i ibeddlen deg-sent:  

Taḥbult d uɛeggen xeddment deg yiwen wass sbaḥ d taḥbult, win yebɣan kan ad yedu , ma d 

tameddit d aɛeggen, tiremt mazalit tella, mazal ttawin aksum, kksen taqummict, ma d 25 

duru  yella win i yettaken 250 alef wiyyiḍ mazal ṭefen deg-s  

 

7. Isekkiren i yeddren ar tura: 

Imezdaɣ n lɛerc n Atemlikec mazal-iten ṭefen deg laɛwayed-nsen, d wansayen i sɛan ɣas 

akka deg yiseggasen inggura ur ten-xeddmen ara sebba n wunfafad n kurun, i yeǧǧan 

imdanen ur tefɣen ara , ad nebdar kra deg-sen  

7.1 Tebyita 

D ansay yellan ɣer ass-a deg lɛerc-a, tettili-d deg ddurt tamenzut n wagur n tuber 

,tettili-d deg lemqam n sidi lmufeq, deg tebyita tuddar akk tekkint, uqbel tebyita yelid 

uheyyi n seksu d uksum d lexeḍra, t heyyint-id tlawin i widak ad yasen ɣer zyara  

Ass-n n tebyita amraḥ yaɛmer s zzuyar ttasen-d seg yal tama n tmurt n leqbayel ama 

d irgazen ama d tilawin, agraw n sidi lmufeq yeɛamr s yimɣern i d-yattken dɛawi lxir 

d i yilmeẓyen iḥeḍren dinn-a ma yella d tilawin tɣamant deg tqarrabt17 ɣer uẓekka n 

sidi lmufeq ddaɛunt s lxir, akken lant tidak i yettdewwiren tlata n tikwal ɣef uẓekka n 

sidi lmufeq sefḍen udmawen-nset s lesḥan-nni i yettilin ɣef uẓekka-ines, acku d 

lbaraka, ma d tiyaḍ cɛalent ticemmaɛin ttakent lwaɛda, 

Mi ara  d-yaweḍ lawan n wučču, ddukulen yirgazen tezzin-d ɣef terbuyt neɣ tabaqit n 

seksu, ula d tilawin akken  

Akken daɣen llan   wid id yettawin izamaren d yiɣiden d ssadiqa . 

Tameddit , mi are tekfu zyara  win ara iruḥen ad kken ɣef lbir n sid Lmufeq, ttawin  

aman  

 

7.2 Timecreḍt 

D ansay gar wansayen n leqbayel, xeddment deg ussan n laɛwacar(taɛcurt, d 

lmulud)akken daɣen xeddment deg yennayer imaziɣen, di tazwara ad nejmaɛen deg 

tejmaɛt n taddart anda ad hedren yak yimezdaɣ d yiɛggalen n tejmaɛt, akken ad 

ḥesben idrimn i d-jemɛen d lewɛadi d sadiqa i d-ikecmen, syin akni ad iruḥ lamin n 

taddart d lukil  iwakken ad d-aɣen izgaren, send ass n tmecret ad zlun izgaren akken 

ad ikiwen syin ad ten-bḍun d tixamin yall yiwen seg yimezdaɣ n taddart ad yawi  

amur-is 

Deg wass n temcreṭ ḥeṭṭren yak yimezdaɣ ama d argaz ama d aqcic ad d-gren ifassen-

nsen ɣer lemɛawna , syin akin irgazen ad ɛeddin ad farqen tixamin-nni ad dɛun s lxi 

uqbel taggara n tmecreḍt taddart ad d-ssers iqerray d iqejjiren-nni n yezgaren win ibɣan ad 

ten-yaɣ, idrim are d-jmɛen ad uɣalen i taxriṭ n taddar 

Tugna04: Afraq n Tmacreḍt 

 

Taynarrayt n temnaḍt n Atwartiran  

1. Asissen n temnaḍt
29

 

 Atwertiran d yiwet n temnaḍt taqbaylit, i d-yezgan neɣ yeṭṭafaren aɣir n Sṭif , tezga-d 

ɣef ubrid aɣelnaw wis (74), tesɛa ukkuz n tɣiwanin, (Atwertiran, Atcbana, Atmuḥli d 

ƐinLegraǧ), tesɛa tilisa d waṭas n tɣiwanin akka am tɣiwant n Busellam deg ugafa , deg 

ugafa asammar d taɣiwant n Ddreɛ Qbila, ma yella deg usammar d aɣir n Sṭif , deg unzul 

taɣiwant n Genzat akked waɣir n Berǧ Buɛririǧ. Ma yella d tilisa-s deg umalu d aɣir n 

Bgayet. 

Llan azal n 80 km gar n twinas n Atwertiran d waɣir n Sṭif am akken llan daɣen 93 km  ɣer 

Bgayet. 

Tiɣiwanin n temnaḍt-a, yal yiwet deg-sent tesɛa tuddar-ines , gar tuddar n tɣiwant n 

Atwertiran ad d-naf:Iɣil ufella, Anu, Tiɣilt, Iɣil krim, Fantikelt  Iɣeldan, Lɣers, Talmat , 

Iɛrasiyen, , Lqaɛ n Waẓru, Friḥa,Agemmun, Tiɛwinin, Ulmuten, ma yella d tuddar n 

taɣiwant n Atcbana llant: Tarfat,Agradu, Iɣlaɛli, Tawrirt n lǧerf, Tawrirt mlulen, Itɛfif, At 

jemti, Awrir , am akken daɣen ara d nebder kra n tuddar n tɣiwant n ɛin Legraǧ, gara-sent : 

At brahem, Iɣbuliyren, Lmruj Ccerfa, Lquba, Aceraḥ, Tiɣilt, Zaku, Iɣennacen, ma yella d 

taɣiwant n At muḥli ad d-naf 

deg-s tuddar : Aḥfir, Agemmun, Ltenayen, At buǧala .`` 

 

 

 

 

                                                           
29

 OUBOUAOU Lamia, Tazwert n master2 « Agemmar d tesleḍt n yicewwiqen n temnaḍt n At 

wertilan »,Tasedawit n Ɛabd Reḥmen Mira n Bgayat, 2017/2018 

2. Amezruy-is
30

 : 

 

Timekret n At wertiran 

2.1 Seld anekcum n Lislam 

Iban-d wazal n temnaḍt n Atwartilan ilmend n wayen tesɛa ɣef satratijit igagran tilisa gar 

snat n temdinin Bgayet ( مالدي قدٌما) d sṭif( ذسٍفٍس) neɣ (ازدٌف) . 

2.2 Tallit n tesreḍt tineslemt  

Tallit tineslemt teǧǧa-d azal d ameqran deg tallit n lḥemmadiya , seg tama n uqrab ɣar 

lɛasima n lmuḥamadiya (Bgayat) d aya id d-yeǧǧan abrid yeshel i wakken ad ruḥen neɣ ad 

d-asen lɛulama d lfuqaha ɣer tmurt , ɣef wanect-a ad d-naf tettwassen s waṭas n zzawiyat . 

2.3 Tallit n traḍ n Fransa  

Tamnaḍt n Atwartilan am nettat am temnaḍin nniḍen ad d-naf araw-is sebblen ruḥ-nsen ɣef 

tmurt juhden deg waṭas n ṭraḍat ad nebdar kra deg-sent: 

 Ṭraḍ mgal jiniral (FIDU) 1847 

 Ṭraḍ n lmuqrani d ccix Aḥeddad 1954 

 Lmaǧazir n 08 Mayu 1945 almi d 01 jenber 1954 

3. Aẓar n yisem n Atwartiran 

Isem n Atwartiran d amaziɣi yekka-d seg 3 n yismawen : 

                                                           
30

 Sit web: Http.s://ar.wikipedia.org/wik/تنً ورذٍلان, Consulte le Lundi 10 mai 2022 a 11.45 . traduction libre 

At : lqawm, urti:ahriq , iran:izem  

Mi ara ad tnajmaɛ ad naf lmeɛna-ines Lqawm n uhriq n yizmawen  

S teɛrabt  حقل الأسود  

4. Lɛulama n At wartilan  

-Ccix lḥusin lwartilani . 

-Ccix Lmulud Ben Seddiq Elhafiḍi (1880-1948) At hafaṭ. 

-Ccix Ubelqasam iẓemran (1846-1940) Friḥa. 

-Ccix Yeḥya Ben Aḥmed ḥmudi 1(Imut aseggas 1883) Ilmuten  

-Ccix Esaɛid Elbehluli (1860-1945) ǧberni . 

-Ccix Lfuḍil Elwartilani (1900-1959) Anu. 

-Ccix Muḥend Arezqi Kettab (1908-1973) Awrir. 

      -Muḥend Elḥusin lfuḍala (1914-1997) Ǧberni. 

      -Ccix Aḥmed Ben Reḥab (1900) Teɛwinin. 

-Ccix Yeḥya Ben Ɛabd Ellah Ḥmudi (1883-1972) Ilmuten . 

-Ccix Ɛabd Elmalak Fedla (1920-1957) Ǧberni . 

-Ccix Sidi Muḥend Elɛayaḍi (Anu).» 

5. Agaruw agaman n temnaḍt n Atwertiran
31

 

5.1 Amkan 

Tezga-d Atwertiran deg umalu n wilaya n sṭif deg tilisa n bgayat . 

5.2 Tilisa 

    Seg usamar ɛin legraǧ , amalu Taɣiwant n Bgayat , agafa d At cbana , anzul 

Taɣiwant n burǧ buɛririǧ . 

5.3 Arkaz  

Tezga-d Atwertiran deg taɣanast tamsadrart itawaḍ leɛl-ines ɣer 600 n lmitrat , tesɛa 

kraḍ n idurar adrar n Dlaga, adrar n uẓru yeflan d wedrar n uẓru nzeggaɣ, yettaweḍ laɛli 

n wadrar –a ɣer 1394 n lmitrat. 

 

                                                           
31

Inefkiwen n tɣiwant n At Wertiran 

5.4 Anezwu  

Tamnaḍt n Atwertiran tettwassen s wunzu aḥmayan, akiwan deg unebdu, asemmiḍ 

deg tegrest d ugeffur d udfel, yettaweḍ ugeffur deg useggas ar wazal n 600 

milimètres. 

5.5  Amuṭan n temnaḍt 

Atwertiran d tamnaḍt i iyellan tettwassen s yidurar d lɣella n lqaɛa-ines , d aya id 

yeǧǧan ad yili anecta deg amuṭan-ines : 

       5.6 Tafellaḥt  

Seg wayen i d-newwi deg  uxxam n tɣiwant n Atwertiran nufa-d d akken llan 

6492 n tamenzagt n tfellaḥt, 3793 tid yellan selḥant i tfellaḥt, arnu-d ɣer waya 

tettwassen s uzemmur d yirden d lfakyat nniḍen. 

5.7 Tazmert  

      Tamnaḍt n Atwertiran d tin iɛerḍen akken ad texdem sbiṭar i yimezdaɣ-is, ad d-

naf tesɛa yiwen d ameqqran d win yettawin azal n 60 imuḍinen, deg-s aṭas n 

imsejjayen , yella wayeḍ d amectuḥ, din anda ttruḥan ɣer wayen ur yellin ara yehlek 

mliḥ, d aya ara ad nwali deg tugniwin seg wayen id newwi deg Apc n Atwertiran . 

5.8  Tussna  

Yal tamnaḍt ilaq-as tamusni, acku s-yis amdan i izmar ad ifaz ɣef widak-nniḍen, 

ayen i d- tyeaǧǧan amdan ad yesnarni tamusni-ines d aɣerbaz, ihi Atwertiran am 

nettan am temnaḍin niḍen tesɛa iɣerbazen, ad d-naf akka: 

 Aɣerbaz amenzu Aɣerbaz alemmas Aɣerbaz anegaru 

Aceḥḥal yellan 11 2 2 

Tazeqqa 62 32 35 

Inelmaden 1338 769 382 

Tullas 536 364 219 

Iselmaden 58 53 41 

Tiselmadin 26 24 21 

5.9Tasreḍt  

Ma nemaslay-d ɣef tesreḍt ad d-naf 90% n yinselmen i yellan dinn-a, ad d-naf 35 n 

yimukan n tẓalit ( leǧwamaɛ ) , lǧamaɛ ameqran qarn-as lǧameɛ lǧumuɛa ( ccix lfudil 

lwartirani ), tẓalan  deg-s lǧamuɛa n leɛyud , arnu-d ɣer waya seḥfaḍen deg-s awal n 

rebbi ama i yilemẓiyen ama i yimeqranen . 

 

Tugna5:  Lǧamaɛ ccix lfudil lwertirani  

5.10. Tiddukliwin
32

 

Llant azal n 55 n tiddukliwin deg temnaḍt n Atwertiran, yal yiwwet d acu id tawuri-

ines, llant tid iɛnan taddart kan acku katant ama ɣef izerfan n imezdaɣ neɣ leqdicat id 

yettilin dinn-a, tesɛa yiwwet n taddukli tameqrant qqaren-as taddukli n assirem neɣ 

ibtisama, tawur-ines tekkat ɣef imuḍan yellan ur teddun ur sawalan, yella deg-s 

imsujjayen d yiselmaden, tekkat iwakken ad fkan azal i wid ixusan,  txeddem-asen 

timeɣriwin yal ma atili tagnit iwaken adilin am nuhni am win nniḍen, tella taddukli 

tadelsant d tin yekkaten i wakken ad teḥyu idles n tmaziɣt, ama s usmekti s 

wansayen n leqbayel, llant tid icudden ɣer tesreḍt tekkat ɣef akk ayen icuden ɣer 

leɛyud d wayen n ddin, bella ma nettu tid n tezmert, tamusni,asedhu,arac, arnu-d ɣer 

waya tella taddukli tadelsant n tmeṭṭut tawertilanit, deg-s tameṭṭut tefka-d ayen i 

tezmar i wakken ad sken iman-is d akken tezmar ula d nettat ad tennaɣ ɣef yizerfan-

is, taddukli-agi tesfukul ula d nettat s ussan n tmeṭṭut, tesawal teskany-d akk ayen id 

txeddam ama deg uxxam-is ama berra n uxxam-is. 

                                                           
32

Inefkiwen n tɣiwant 

Tugna6:  Axxam n tiddukla n Ibtisama 

5.11 Tasertit 

Deg temnaḍt n Atwertiran ad d-naf llan kraḍ n yigrawen wid icudden ɣer tsartit, d 

wid id yetilin i wakken ad beddan ɣef uqaruy n temnaḍt, d nutni ara yetnaɣen ɣef 

izerfan n yimezdaɣ ( FLN
33

, FFS
34

, RCD
35

), deg ufran anegaru id yellan qiman-d sin 

n yigrawen. 

6. Isekkiren i mazal ddren ar tura deg temnaḍt n Atwertiran 

Atwertiran am nettat am temnaḍin nniḍen n leqbayel, sɛan ansayen ṭṭfen deg-s ar 

tura, ɣas akken nezmar ad nini llan wid iruḥen, ad d-nebder wid i mazal llan ar wass-

agi : 

6.1 Timecreḍt  

D yiwen wansay gar wansayen n leqbayl, xeddmen-t deg leɛwacer ama lɛid 

tamezyant ama d tameqrant, taɛacurt, lmulud, yal wa amek i yettwali ansay-agi, 

maca ɣer taggara  iswi d yiwen . 

    Tamnaḍt n Atwertiran d yiwet i yettaken azal ameqqran id tmecreḍt neɣ lewziɛa, 

acku ttwalin-t d akken d tagnit anda temlilen imezdaɣ i wakken ad rzen tagurt n car 

rnu ad kecmen s tin n lxir . 

 

 

 

 

                                                           
33

 FLN: Front de Libération Nationale . 
34

 FFS : Front des Forces Socialistes  
35

 RCD : Rassemblement pour la Culture et Démocratie. 

Tugna7:   Timezliwt n uzger                           Tugna8:   Afraq n uksum 

 

     Seld ad d-yas wass anda ad xedmen timecreḍt, ad nejmaɛen imeqranen deg 

tejmaɛt, i wakken ad ẓren acḥal ad zlun d wacu akk i ilaqen, ass qbel n leɛwacer ad 

nejmaɛen at taddart ad zlun ayen iduɣen ad ḥeḍren am imeqranen am ilemẓiyen, mi 

ara ad kfun ad dmen ama d tssa d wul ad tefken i wat taddart ma drus ad tefken i 

yimeqqranen d imuḍinen, azekka-nni ad d-kren ad ruḥen ɣer tejmaɛt imeqqranen ad 

bḍun aksum d tixxamin, yal ṭṭamen ad yini acḥal i iqarra yellan deg twacult-is, mi ara 

ad kfun ad awin akk wat taddart, yal yiwen ad yefk azal yesɛa, ma wid ur yesɛin ara 

ad txelsan fell-asen widak nniḍen, ma d aqerruy d tkerciwt d tenxemman ɣer lefṭur i 

wakken ad ččan akk jmiɛ, rnu ad ferqan ɣer yixxamen. 

      Deg taggara ad d-naf tawuri n tmecreḍt, d taddukli d tegmat, deg-s amerkanti ad 

yečč agellil ad yečč, ttaken-d afus i yilemẓi akken ad yeḥfeḍ  ad yeḥrez ansay-a i 

akken ur yetruḥ ara . 

 

6.2 Amenzu n tefsut  

D ansay i d yettasen yal aseggas mi ara  yekcam umenzu n rbiɛ, deg-s ttefɣen warrac 

imeẓyanen d teqcicin ula d timɣarin i wakken ad laqin rbiɛ, arrac imeẓyanen ttawin 

ticekkarin deg-sent leḥlawt d tmellalt d tɛeqayt n čina. 

 Deg temnaḍt n Atwertiran sfugulen-t am wakka:Taṣebḥit n wass uqbel ad yali wass 

ad fɣent tlawin ɣer lexla i wakken ad awint yiwwet n teḥcict qarn-as adaryis, i 

wakken ad xedmen-t seksu n udaryis s yiḥbuben d ucedluḥ, arnu xeddmen-t aɣrum n 

ttmer qqaren-as mbarǧa, mi ara ad faken-t tlawin aheggi, ad ččen akk wat wexxam, s 

yin akin ad fɣen akk, tilawin ad ruḥent ɣer yiwen n umkan d luḍa deg-s leḥcic ttawint 

abendayer xeddmen-t urar, ma d arrac tefɣan iman-nsen teddun d yirgazen xeddmen 

tameɣra iman-nsen deg wemkan wumi qqaren aẓru yeflan. 

      Taggara ad d-naf d akken amenzu n rbiɛ xeddmn-t i wakken ad sfilten ɣer wayen 

yelhan, i wakken aseggas ad d-yawi lxir yides. 

 

 

 

 

 

 

 

 

Tugna9:   Alaqi n rbiɛ 

7-Tameṭṭut Tawertiranit 

Deg temnaḍt n Atwertiran zik Tameṭṭut d tin yellan teṭṭef lecɣal n  wuxxam d tfellaḥt , ad d-

naf ur telli ara teffaɣ alma yella-d kra ilaq ad teddu d urgaz-is neɣ d urgaz n uxxam . 

Akkan id aɣ-d-tenna zehra
36

 zik-nni myal ass lǧemɛa tefɣant akk tlawin n taddart ɣer yiwen 

umkan, tawinted aṭemin d lḥenni, ttnejmaɛent i wakken ad xeddment timeḥḍart i win i 

ihelken neɣ win yennuɣnan, anect-a xeddmant-tt s ṭbel d cna . 

Ma deg yiseggasen ineggura seg 2000 ar wass-agi tameṭṭut Tawertilanit tuɣal tesɛa azal d 

ameqqran deg tmetti, acku teffaɣ i yiman-is, txeddem deg berra am nettat am yirgazen, ad d-

naf aselway n ladayra d tameṭṭut . 

Tadukli n tmeṭṭut tawertilanit d yiwwet n tddukli yekkaten ɣef izerfan n tmeṭṭut  i wakken ad 

tessebgen iman-is ama s ṣṣut-is ama s wayen txeddem, ayen tent-yeǧǧan sfugulent ansayen 

ama d yennayer ama d ass n tmeṭṭut, ttnejmaɛent akk tlawin xedment leqdic am usenɛet n 

lḥerfat ixeddment am  cna neɣ  iselsa . 

Deg taggara ad d-naf amkan n tmeṭṭut deg temnaḍt n Atwertiran yenbeddal s waṭas seg 

wamek tella tameṭṭut n uxxam ur tesɛi ara awal deg uxxam almi tuɣal d taselwayt, taselmadt, 

tamsejjayt . 

 

 

                                                           
36

 Zahra: d yiwwat n temɣart n At Wertiran tesɛa 75 isegasen g lɛamr-is . 

taggrayt    

Ɣer taggara n uḥric-a nesaweḍ nemmeslay-d ɣef lɛerc n Atemlikec d lɛerc n Atwartilan  deg 

wayen yerzan amezruy, imi kkint deg yal tagnit ama d ayen yerzan tamurt n Lezzayer ama d 

tin yerzan tamurt n leqbayel, d wayen yerzan yakk ɣer teɛlaqt  d laɛwayed-nsent   

 

 

 

 



 

 
 

 

 

Ixef III 

Allan n ucebbaḥ 

gar zik d tura 

Tazwert  

          Asḥirqes neɣ acebbaḥ n tmeṭṭut taqbaylit yebna ɣef tefkka-ines amek tga , imi aṭas n 

wayen yellan deg-s ama seg wallalen neɣ  amek  tbedd tmeṭṭut ɣer yiman-is , d ayen ara  ad 

nwali deg uḥric-a , ad d-nebder allalen n cbuḥ deg snat n temnaḍin Atwartiran d Atemlikec 

amek llan d wamek uɣalen , acu yeǧǧan ad yili ubeddel-agi ? . 

1. Allalen n cbuḥ n zik  

      Ma nekkar ad nebdar d acu tella tessaxdam tmeṭṭut taqbaylit zik iwakken ad tbedd ɣer 

yiman-is llant waṭas ara ad nebder : 

1.1. Lḥenni 

1.1.1. Asissen n lḥenni  

D yiwet n tejra i yesɛan isennanen seg twacult n litrasi (Lythracées) , teddzen iferrawen-is 

almma uɣalen am yiɣed s yin akkin sexddament i waṭas n leḥwayej                                               

icudd usexdem n lḥenni ɣer leqrun ibeɛdan , yekcem-d ɣer Maser deg tasust tis ɛecrin (la 

XXe dynastie),ula d lmumya Ramsis tella tesɛa  lḥenni  deg yifassen-is d yiḍarren-is . Ad t-

naf  yettak-d ini  azewwaɣ , awraɣ , aččini . 
37

 

       Lḥenni  laṣel-is deg unzul n Iran d tmurt gar isafen (Tamurt Rafidayn) , tettwazraɛ 

sumata deg Lmeɣrib d Maser d Muriṭanya , ssekacmen-d lḥenni ɣer Tefriqt ugafa s tewriqin 

n yisurdiyen n waɛraben .
38

 

       Ɣas akken lḥenni d win yettwaxdamen i ucebbaḥ , ama n ucebbub neɣ n yifassen d 

yiḍarren meɛna ɣer tama-nniḍen ad d-naf  tessaxddam-it tmeṭṭut taqbaylit i udawi d usujji n 

kra l leqriḥat , rnu ɣer waya ɣef tesreḍt timeslamt akken id aɣ-deqaren lḥenni yekka-d seg 

lǧennat , d ayen i t-yeǧǧan ad yesɛu azal d ameqqran deg tmetti taqbaylit . 

 

                                                           
37

Encyclopédie berbère, Ed, Edisud, France, 2000. T22. p.3437.  
38

 Idem. p. 3438. 

Tugna1: Ifer n lḥenni Tugna2: Tejra n lḥenni 

 

 

 

 

 

 

 

  

 

Tugna3: lḥenni yenɣed         Tugna4 : lḥenni yeḥluli 

1.1.2. Timentel n usexdem n lḥenni  

1.1.2.a. Acebbaḥ  

   Akken id neẓra d wakken nessan d wayen id negmar deg tekli deg tsastant d akken lḥenni 

d allal itella tessaxdam tameṭṭut taqbaylit deg snat n temnaḍin Atwertiran d Atemlikec i 

wakken ad tcebbaḥ iman-is , ama d acebbub-is  d yifassen-is d yiḍarren-is d ayen ara  nwali 

tura : 

1.1.2.a.1. Tuffra n ccib d usbaɣa n ucebbub : 

Zik-nni, tameṭṭut taqbaylit akken i d d-nenna d tin iḥemmlen ad tbedd ɣer yiman-is  i 

wakken ad tili tecbaḥ yal ass , d anect-a i tt-yyeǧǧan tsebbaɣ acebbub-is rnu teffarr ccib-is , 

d ayen ara d-nini tura : 

             Akken id aɣ-d-tenna yiwet n temɣart , ttawin-d lḥenni d ifer d azegzaw srusuyent 

ɣer yeṭṭijj  ad yeqqar syin akin ad tawin ad teddzent deg umehraz neɣ akken i izmer s 

yifassen kan alma yenɣed ad yeqqel am yiɣed , ad awint aɣerbal areqqaq akken ad t-sifent 

syin akin ad yuɣal d lḥenni i tezmar ad tesaxdem ,ad awint aḍebsi n ufexxar ad smirent 

lḥenni-nni ad sxaddment cwiṭ n tisent d waman alma yaḥluli mliḥ ma d tin yebɣan ad yuɣal 

d azewwaɣ am lbiṭrab ad d-tawi aman lbiṭraf ad tarnut i lḥenni-nni , syin akin ilaq ad tili 

tmeṭṭut-nniḍen iwakken as teqqen  . Mi ara as-teḍlu akk i ucebbub-is ad d-tawi tacekkart n 

nnilu ad yiɣum  uqerruy-is ad as tarnu  timeḥremt ad teǧǧ alamma yuɣ mliḥ atekkar ad 

tessired  

1.1.2.a.2.Tuqna  n lḥenni i yifassen d yiḍarren 

Akken  nuɣ tanummi myal ma ad awḍent leɛwacer am leɛwayed , lmulud , taɛcurt ilaq ad 

neqqen lḥenni meḥsub d lɛada ur ilaq ara ad t-neǧǧ , iḍ n leɛwacur ad d-tekkar temɣart n 

uxxam ad d-tejmaɛ akk imecṭaḥ d teslatin n uxxxam d teqcicin , ad d-tawi lḥila tameqqrant 

ad ɛel deg-s lḥenni d cit n sker d waman ad d-tessaḥluli, syin akki ad tebdu tuqqna llan wid 

ixeddmen timdewwart,  syin akkin ad teɣlaq afus iwakken ad tkemmel accaren ad tuɣal ɣer 

yiḍarren ad ɛel akka alma yeqqɛed , ad tawi iceṭṭiḍen id heyya ad tɣum yis-sen ifassen d 

yiḍarren. 

1.1.2.a.3Tuqna n leḥnni n teslit 

Leḥnni d yiwen gar laɛwayed i sɛan leqbayel, deg temɣriwin n zwaǧ, d ansay yemxalafen s 

waṭas, gar temnaḍin, deg lɛerc n Atemlikec yemxalf, yetilid sebaḥ-nni ara teddu teslit, d 

tameṭṭut tameqqrant id as-yekkaten i teslit, ilaq ad tili d tin yesɛan zhar akken ad tesɛu ula d 

nettat , akken daɣen ad tili tettarew arrac,  d tin iḥemmel wergaz-is, akken ur ilaq ara ad tili 

timnebrit ɣas akken tɛawed zwaǧ. 

Tuqna n leḥni tetilid tafjrit , ad teqim deg tesga n texxamt ad tqabel tafat, imawlan-is yak ad 

as-dezzin, ad heyyin aḍebsi n uqellal yesɛan akk isufar ilaqen, ad t-naf yesɛa tlata n 

temllalin,akk d tlta n yijujen, akk d  tlata n yiɛeqqayen n ttmer  d kra n yiṣurdyen d txatemt n 

lfeṭṭa, isufar-a ad ttwaxelḍen  s waman n lemqam n sid lemufaq, tislit tettlusu taqndurt n 

leqbayel tamelalt, tettɣummu aqrruy-is s umendil, syin ad as tebdu tiyita n lḥenni qarnas 

cekkel, 

 ad as-tezwir deg ufus ayeffus alama d zzenda, syin akin ɣer uqejjir azelmaḍ alama d 

tiweṭzit, ad as-tettɛawad almma  tlata tikwal,  tikelt tis kraḍ ad as-teslil ifassen-is d yiḍarren-

is ɣer daxel n uḍebsi-nni,  ma yella d aman-nni ad ten-wezɛen ɣer ṭejra n ṛemman, neɣ are 

ṭṭrjra n laḥlu akken ad lhun wussan-is. 

 

 

 

 

 

 

 

T

ugna 05 : aḍebsi n lḥenni   

1.1.2.b. i udawi  

Zik-nni deg tmetti taqbaylit ssaxddamen  ayen yellan deg ugama iwakken ad dawin iman-

nsen , ihi d ayen ara nwali tura seg wayen id-newwi s ɣur n temɣarin ɣef usexdem n lḥenni 

i udawi . 

1.1.2.b.1.adawi n uqerruy  

Tameṭṭut taqbaylit n zik d tin yellan tessaxdam afus-is ula deg wayen yerzan lehlak-is, 

tettdawi iman-is s wayen tesɛa deg uxxam-is . 

  Akken id aɣ d-tenna yiwet n temɣart   Zahra 
39

, i wakken ad yekkas leqriḥ n uqerruy am 

cqiqa ama d ayen nniḍen , ad d-nawi lḥenni ad as-narnu takemmict n lemleḥ , cwiṭ n 

marnuyet , lḥelba , qeḍran , aman n ugusim , aẓarif , awren  ad as-nernu aman alamma 

xelḍen akk leḥcawec-nni , syin akin ad d-tas tmeṭṭut ara  as-yeqnen ilaq ad as-taxdem akk i 

ucekkuḥ-is ur tettaǧǧa ula d anzaḍ , syin akin ad as ter tacekkart n nnilu d tfunart , ilaq ad 

iɣum mliḥ i wakken ad yeḥmu uqerruy , ad teffaɣ tasmuḍi n leqriḥ , ilaq ad yeqqim 

yumayen ɣer 3 wussan  mi ara ad t-id-tekkas ilaq ad tesseqcar kan acku mi ara  d tekkes 

tafunart d tcekkart ad t-taf yeqqur yeshel i tukksa , ad tessars tafunart deg yirebdi-s ad t-id-

                                                           
39

  Zahra : D yiwet n temɣart n At Wertiran tesɛa 75 isugasen deg lɛamr-is  

tekkes ɣur-s , syin akin ad tawi zit n uzemmur ad teččar akk acebbub-is ilaq adiɣum rnu ad 

as-ter timeḥremt , ad teqim yis azal n sin n wussan, syin akin ad tessired s waman d ṣṣabun 

mi ara ad tfak ad tedhen akk s zit , ad yekkas akk leqriḥ igellan deg-s , txeddam akka 

akken ur yettaɛawad ara ad t-yeqraḥ. 

 

Tugna6: Tuqqna i ucekkuḥ 

1.1.2.b.2. Adawi n yifassen d yiḍarren  

Akken id d-nenna deg wayen iɛeddan  d akken lḥenni ssexdament i usejji n uqerruy , nuf-

ad daɣen ssexddament ula i udawi n yifassen d yiḍarren . 

   Adawi n yifassen d yiḍarren am uceqqaq neɣ ayen yettilin gar tfednin d furas d win 

yettaṭafen deg ccetwa mi ad yismiḍ lḥal , akken id aɣ d-teḥka yiwwet tena-d ad nawi lḥenni 

ad as-nexdem cwit n lemlaḥ , ifer n lǧuz yeddzen , d cwiṭ n uzarif ad tettwaxleḍ s lxell mačči 

s waman syin akin ad t-teqqen i yiḍarren d yifasen ad ten-ɣum s tcekkart d leqmac akken ad 

ḥmun  ad yeffeɣ akk leqriḥ-nni , hat-a wamak id ttdawint zik .  

1.2. Anfaren usujji n ucekkuḥ : 

Akken id ɣ-d-nnant timɣarin ula d nutenti llant tqament s ucebbub-nsent , iwakken ad ksent 

takumt ad awint taqeṭṭart n umadaɣ , ad dment amadaɣ ad tessarsent sufel n useksut neɣ 

ayen yellan yebrej , syin ad sersent ddaw n yiɣiɣden alamma yerɣa , ad dment aman ad 

smirent sufel-as i wakken ad tqiṭṭiren aman d izewwaɣern , syin akin ad tjemɛent ɣer lḥila i 

wakken ad sirident  yss-s  acekkuḥ-nsent alma tekkes takumt . 

Yella daɣen uzegḍḍuf   lɛalit ad tesrekmentt deg waman , syin akin ad t-seffint ad as-ksent 

aman-is ad tessirideḍ yis-sen (aman n uzegṭuf ), yessimɣur acebbub rnu yettaččar-it , 

 rnu ɣer waya zit n uzemmur d leqrenfel ad xelḍen mliḥ yettwasaxdam am mask i ucebbub  

kra n snat n swayeɛ  ad tessirdeḍt yettarra acebbub am leḥrir , iteksas ansal d ufraɣ . 

            Mi ara teccucef tmeṭṭut taqbaylit ad tfak ad teddem asellak ad temcaṭ acekkuḥ-is 

mliḥ s yin akin ad t-tedhen s zzit n uzemmur, mi ara ad tfak ad tawi aqerdun ; d yiwwen 

leqmac d akemlan ttdewirent ɣef ucebbub , tesaxdam-it akken ad yelqiq ucebbub-is . 

1.3. Taẓẓult : 

Taẓẓult d yiwen n ublaḍ d arsasi iruḥ ɣer tebrek , zik yella deg tmurt n Lḥiǧaz mi tura ibanad 

deg waṭas n yimukan , Akken d tenna  “Ḍrifa
40

” d akken ttawin-d ablaḍ n taẓẓult deg kra 

wemkan qqaren-as akal aberkan ,ɛeddlent s daxel n tkasrunt neɣ tamermiṭ rennun-as kra n 

zzit , ttaǧǧant alamma yetarḍaq ad yekkas akk lewsex ni ineṭḍen deg-s syin akin ad t-id-ksen 

ad as-kemlmen s ufus ad as-ksen ayen yeqqimen alamma yuɣal ublaḍ-nni yeṣfa, syin ad d-

dmen takasrunt ad xedmen deg-s iɣes n tmer d iɣes n uzemmur d kra n leqrenfel d zzit n 

uzemmur  ad awin amehraz ad rwin deg-s kullec  ad teddzen alamma yuɣal am yiɣed , ad 

teksen ɣer uɣerbal areqqaq neɣ aceṭṭiḍ ad yifif alamma kean-d lekḥul , ad tɛelen daxel n 

tqirurt ad as rnun yiwwen usɣar  qqaren-as  amerwed , aya yettwaxdem i ucebbaḥ n ṭiṭ maca 

ma nebɣa i udawi ilaq ad as-nernu ifelfel aberkan i wakken mi ara ad geḥḥel ad yimmag 

qerriḥ , ad tru tiṭ ad yekkas akk waṭṭan yellan deg-s . 

 

 

 

    

 

 

 

                                                           
40

 Ḍrifa : d yewwat n temɣart n At Wertiran tesɛa 83 n isegasen g lɛamris 

Tugna7 : taẓult    

1.4. Agusim 

D ifer n tejra n ugusim , tesɛa ula tiɛeqqayin qarn-as lǧuz , ifer n ugusim tessaxdam-it 

tmeṭṭut taqbaylit n zik deg snat n temnaḍin Atwertilan d Atemlikec , i  ucebbah n uqemmuc 

d tuɣmas , yettarra aqemmuc d azewwaɣ yetttak-d cbaḥa i uqemmuc am wakken d ḥmimuc 

n tura , yettarra tuɣmas d timellalin , rnu ɣer waya ttdawin tiɛeqayan d tcelfuḍin i d 

yettmagan deg uqemmuc, itekkes ula d lfuḥa n uqemmuc, akken daɣen lɛalit i yineɣ n 

uqemmuc 

 

Tugna8: Tejra n ugusim     Tugna9:Ifer n ugusim 

1.5.Timmi 

 Tameṭṭut taqbaylit n zik tella tessaxdam timmi i leɛyun , ula deg cna n tura ad d-naf qqaren-

as am timmi lḥerqus , nnant-d temɣarin llan sin leṣnaf  : 

Timmi n umalu: Ssexdament i ucebbaḥ n leɛyun  ad teddem agusim ad tefser alamma 

yeqqur ad tenɣed, syin ad teddem agusim nniḍen ad t-tfeẓẓ ad fɣen waman-is  ad tessaḥluli 

yis-s  ad texdem yettawi init d azewwaɣ acḥal ur itekkes . 

Tella tayeḍ xeddment-tt deg yennayer kan , ad d-dment azezzu azegzaw ad tessarɣent ɣef 

yisɣaren ad t-id-sqiṭṭrent ɣef lmus , mi ara ad iqiṭṭar ad cennunt ( ru neɣ ad ruɣ ) i waken ad 

yeqqiṭṭar, syin ad t-xedment d timmi i laɛyun d lecfur . 

1.6. Anfaren n usuji n wudem: 

Deg tazwara ad teddem ṣṣabun n uqaleb ad as tarnu cwit n waman alamma yefsi ṣṣabun-nni , 

syin ad terwi s tɣenǧawt  ad as ternu mayzina ad t-texdem sin akni i wudem-is akken ad 

yeicbiḥ wudem, yella daɣen win i ixeddmen s uẓarif, ad texdem ṣṣabun i wudem-is syin akin 

ad teddem taḥjurt  n uẓarif ad texleḍ d waman  ad tcell ɣef udem-is , ad tarnu ad tɛel ṣṣabun , 

ad ternu aẓarif  kan akenni , syin ad tḥuk udm-is ad yetteqcar alma yeksed kullec ,txeddm 

akka  akken ad tekes aglim  yemmuten, ad yejbed udem i wakken ur ikemmec ara aken 

daɣen itekkes tebrek d lḥeb yellan deg udem akken daɣen ssexdamen zit uzemmur aken ur 

timɣurent ara zik ,rnu ɣer waya tawin-d tamtunt xelḍentt deg uyefki srusuyent ɣer yeṭṭij 

alamma texmar , ad texdem i wudem alma tequr ad tessired yettarra udem am lemri itekkas 

ula d tebrek n yiṭṭij . 

1.7. Ticraḍ: 

    Tameṭṭut taqbaylit tettwassen d akken txeddem ticraḍ seg temzi, i yreṣṣan deg uglim. 

   Seg zik tilawin ssexdament ticraḍ akken ad mmeslayent ,deg lwaqt anda ur sɛint ara azref  

ad heddrent, ihi s yis-sent ssebganent-d ayen ttḥulfunt,d wayen yakk sɛeddant deg tudert-

nsent akken daɣen ad d-naf ticraḍ skanent-d tukkin ɣer lɛrec neɣ taddart, leqbayel n zik 

xeddmen ticraḍ akken ad ttwafarzen gar laɛruc-nniḍen, daɣen i wakken ad sbegnen laṣel-

nsen gar laɛruc nniḍen, ma nebder-d yiwwet n tgawawt i d-izweǧen ɣer atemlikec tettwaɛqal 

d tagawawt, acku mxalafent ticraḍ, akken daɣen deg tecraḍ ni mgal Fransa, tilawin 

ssexdament ticraḍ-a, deg kra n yimukan deg tteksent-ent i wakken ad sbaɛdent iserdasen n 

Fransa fella-sent. 

Ticraḍ d yiwen n wannar deg tẓuri taɣerfant , d yiwen n umahil gar imahilan i wumi tefka 

aẓal tmeṭṭut taqbaylit deg tudert-is . 

Ammur ameqqran n tlawin, xeddment-tent gar (12-13)n yiseggasen,  tamṭṭut taqbaylit 

txeddem ticraḍ-agi deg yimukan yemxalfen deg tefkka ama deg wudem,( anyir, leḥnak, 

tawnza),   daɣen i yifassen, iḍarren, aɛebbuḍ d  yimesḍan. 

1.7.1 Amezruy n ticraḍ 

Ticraḍ d taẓuri i yellan seg zik, teban i tikelt tamzwarut ufan-tent deg wassif n Bazrik deg 

Sibiriya
41

,ad  t-naf  llant deg tɣermiwin n icenwiyen, ijapuniyen, ihendiyen, dayen i yeǧǧan 

ticraḍ ad ilint gar tɣawsiwin tiqdimin deg temetti n wemdan , ɣer  yimaṣriyen ufan yiwet n 

lɣar yettwaweccem, ɣer ɣur-sen d tin i yetḥaraben fell-asen aken daɣen d dwa  

Ula ɣer temtti taqbaylit tesɛa ticraḍ, gar laɛwayed tiqdimin n temtti taqbylit, nettaf-it s tuget 

ɣer tlawin deg imeḍqan yemxalfen deg tefka-s, yemmal-d  aẓayer n tlawin tiqbayliyin deg 

tmetti 

 

 

 

 

 

Tugna 10 : Ticreḍ n temɣart  

1.7.2 Tiwuriwin n tecraḍ n leqbayel 

    Ticraḍ ar tlawin sɛant azal d ameqqran, ad d-naf  aṭas  n  twuriwin n ticraḍ, ad nawi awal 

ɣef tin n cbaḥa, asejji, akkerrer(seḥur), d tin n tmagit  

-Tawuri n ucebbaḥ  

    Ticreḍt tameskant n ccbaḥa ɣer tlawin tiqbayliyin, ugar n tlawin xeddment-tt i wakken ad-

jebdent irgazen-nsent, ticraḍ zik ddant deg laḥwayeǧ n ucebbaḥ, am lfeṭṭa i tɛelliqent ɣef 

rreqba s talɣa n tezrart ɣef yiḍuḍan deg umkan n txutam , yella daɣen deg umkan n ḥmimuc, 

yettil s rrqem icebḥen, add-naf d akken  llant tlawin i iḥemmlen ad xedment ticaḍ xir ma 

sɛant isɣunen, akken daɣen lixsas n yisɣunen-a yeǧǧa-tent ad xeddment ticraḍ. 

                                                           
41

 Meziani Hinda, Kouache Lydia, Ticraḍ ɣer Leqbayel:Tamuɣli tiẓruzmulant, Tazrawt n Master, Tasdawit, n 

Bgayet, 2019/2020,p12 

    Tilawin cerrḍent deg yall amekkan deg tefek-nsent, ɣef unyir, nwaḍer, iḍudan, deg tuyata, 

akk d imesḍan, alla deg uɛebbuḍb ur xeddment ara,.Ar tlawin trennu-asent cbaḥa ugar ,d 

azmul n rebaḥ d teest  

   

 

 

    Tugna11 : Iskilen n Ticraḍ 

-Tawuri n usuj  

Llant tlawin i tent-ixeddmen i usejji , neɣ i udewa seg waṭṭanen i tent-yettḥuzun, rnu ad 

asent-iruḥ leqriḥ, tid n umgerḍ tettaḥarab-itent ɣef waṭṭan n ukaẓuẓ, tid n yifassen tettekkes-

asent iwles, tid n unyir d azamul n tẓallit, yak tid ixeddmen i tqeẓẓulin id yettefɣen deg 

yiḍaren, akken llant tidak i tent-ixedddmen iwaken ad ḥarbent ɣef tiṭ, d lesḥur, ttawint-d 

rbaḥ. 

 

 

 

 

 

Tugna12:Ticreḍ n ufus i dwa 

-Tawuri n akerrer( seḥur) 

tcud ɣer twuri-a acku tḥarrez imectaḥ seg yir tiṭ, d umdan seg yir agama, tettaḥraz-it seg 

leḥsed, tettebeɛid-it ɣef tgellelt d yir tawenza. Ticreḍt tella daɣen d azamul n rrbeḥ, maca 

daɣen d allal i wakken ad kesbent idrimen 

-tawuri tamagit  

cerḍent tlawin akken ad sbegnent tamagit-nsent, neɣ s utekki ɣer temtti neɣ ɣer lɛerc, daɣen 

i wakken ad sbegnent idles amaziɣ d laɛwayed d wansayen i sɛan imaziɣen  

Tugna 13: Ticreḍt n tamagit 

1.7.3 Amek d  s wacu i tent-xeddmem ? 

 Ad heggint akk ayen ḥwaǧǧent , imbuxen d usennan ukarmus, 

  Deg tazwara ad tɛellem rrqem-nni s yimbuxen, syin ɣur-s ad tenqeb s usennan ukarmus 

rrqem-nni alma feɣen-d idammen, ad tesfeḍ idammen s ucifun akken ad tzer ma tfuk rrqem 

umbaɛd ad as-xedmen imbuxen i ixelḍen d yidammen, neɣ win yesɛan tazult,maca llan 

widak i as-irennun aman iwakken ad xelḍen, neɣ yella wanda xeddmen-as imetman, aman n 

ujeǧǧig n ibawen. 

   Ma nemmuqel ɣer lwaqt i xeddmen ticraḍ ad d-naf d akken tesɛa melmi i tent-xeddmen 

maci yall lwaqt, ɣef wakken i  d-nnan yimsulɣa kkatent-ent imi ad yesfu lḥal, ulac lgarra  d 

usemmiḍ, iwaken lǧarḥ-nni ur ihellek ara, daɣen lwaqt anda ulac iṭṭij d lḥamu akken ur 

yettelmumuḥ ara lǧarḥ-nni, ur yettuɣal ara d lahlak  

  LACOUST(E)  
42

yenna-d:  « sumata ur ncerreḍ ara deg unebdu, nesmenyif tafsut »,ttextirin 

medden tafsut imi ǧǧuǧugen ibawen akken ad xeddmen aman-nni . 

    Yall yiwet seg ticraḍ-a tesɛa azamul, d lmaɛna, sebganent-d timsal iḥuzan tameṭṭu-nni, 

ama d ayen lɛali ama d ayen n dir, lḥif d tayri, yall yiwet deg-sent acu d teqqar. 

     Tura ad neɛreḍ ad d-nefk kra deg-sent  ad nefk acu lmaɛna-nsent   

                                                           

42
 LAOUST(E) : « mots et choses berbres »p140 . « d‟un manière général on ne tatou pas en été , on opère de 

préférence ou printemps »   

Agur d yitri: d azamul n temṭṭut d urgaz, naɣ tameṭṭut izweǧen tesɛa ḥed ɣer  yir-is  

Tabtat:d azamul n lxiq afin iɣaben akken asma ad yuɣal ad-yaɛlem aceḥal i t-cedhan  

Afzim:d azamul n zwaǧ, tin i t-ixeddmen tessebgan-d d akken tesɛa argaz  

Ul:yesɛa aṭas n yinumak  

- Ul waḥd-s d tayri  

- Sin wulawen d azamul n sin yemḥemmalen  

- Ul yefrqen neɣ yesɛa idamen d azmul n lefraq gar sin yemḥemmalen ur saweḍn ara 

ad zewǧen  

 

Tiṭ tetru: d azamul n leḥzen neɣ win iɣaben, d win yemmuten  

Tamaziɣt: d azamul n tlelli  

 

 

 

 

Tugna14:Ticreḍ n yiɣil 

2. Allalen n ucebbaḥ n tura  

Deg ubeddel n zman i yellan iḥuza aṭas n leḥwayaj ula d ayen yeɛnan acebbaḥ n tmeṭṭut 

tqbaylit , tuɣal terra-d lwelha-s ɣer wayen yellan d amaynut iwakken ad tesken tafulka-ines s 

wudem atrar ihi d ayen ara ad nebder tura , ad t-nexdem deg kraḍ n yiḥricen : 

2.1. Acebbub 

Sser n tmeṭṭut d acebbub-is , acku yessebgan-d tafulki-ines, irennu-as-d deg  cbaḥa-s, d ayen 

i yeǧǧan tameṭṭut taqbaylit deg snat n temnaḍin Atwertilan d Atemlikec ad ter lwalha-ines 

ɣer wallalen n ucebbaḥ n ucekkuḥ . 

2.1.a. Sbiɣa  

D allal i txeddem tmeṭṭut akken ad tefk neɣ ad 

tbeddel ini n ucebbub-is , akken yezmer ad texddem 

i tufra n ccib , ad naf llant aṭas n tewsatin deg sbiɣa , 

llant tid id xeddmen deg uxxam s yisufar n umagnay 

( ayen i d tettawi seg ugama) , llant tid id tawi deg 

ssuq (produit chemique ) . 

 Seld ad nebdu sebɣa , ilaq acekkuḥ ad yili yirad  

Tugna15: Acebbub yesbeɣ 

mliḥ , s yin akin ad t-neskew,  ad d-nawi sbiɣa i yellan tettnuz , llan aṭas n ini-ten acku yal 

yiwwet amek teḥemmel ad yili ucebbub-is  akken d aɣen tettextiri tina ad yefɣan ɣef 

wudem-is, ad tarnu yiwwet n tqerɛat  tin iwumi qqaren loksidon 
43

   ad t-texleḍ alamma 

dduklen jmiɛ , s yin akin ad nefraq acebbub ɣef rebɛa , ad teddam kra kra alamma tesbaɣ-it  

akk maca iẓuran n ucebbub ad tne-neǧǧ alamma qrib ad teffeɣ sbiɣa-nni i wakken  ad as-

nexdem dina , ad nessired acekkuḥ mliḥ . 

2.1.b.Lbaliyaj
44

 

D ayen i tessaxdam tmeṭṭut taqbaylit i ucebbub-is itak acbi ɣer 

sbiɣa , acku lbaliyaj ad texddem uksar n ucebbub kan , 

yemxalaf deg ufaris wina n sbiɣa talɣa-ines d aman (amengi) 

mad baliyaj imug am yiɣed . 

  Deg tazwara ad nexleḍ afaris-nni d loksidon alamma dduklen , 

ad neddem acebbub ad t-nefraq , ad nexdem uksar kan  ur 

nxeddem ara i yiẓuran-is , s yin akin anda i nexddem ad nerr  

Tugna16:baliyag 

laluminyum
45

 ad tn-neǧǧ alamma yefaɣ-d yini , deg baliyaj  

iteffaɣ-d d amellal , d awreɣ d aččini , ma nebɣa ad nawi ini nniḍen am uzewwaɣ  ad as-

nernu yiwen n ufaris akka  ad as-nernu loksidon   ad t-nernu sufell n lbaliyaj akken ad aɣ-d-

yefk ini nniḍen            

                                                           
43

 L‟oxyde   
44

 le balayage 
45

 Aluminium 

 Rnu ɣer wayen id d-nenna akka yella yiwen n ṣṣenf iwumi qqaren limmac , xdmen-t am 

lbaliyaj deg ufaris , yemxalef kan deg usexddem-is , limac nxeddem-it s ubuni  ad t-nejbed s 

ukruci n lexyaḍa ad ntekkes anzaḍ anzaḍ alamma nfuk ad nesmir winna nexleḍ  syin ad d-

nawi tacekkart n nnilu ad tenɛal sufella-s alma yeffeɣ-d .   

2.2.Udem : 

Lemri n tmeṭṭut d udem-is , s-yis i d tettqabal meddan ,daya ara t-yeǧǧen  ad tḥader  s 

usexedm n kra yisufar,ad nebder kra deg-sen  

  Deg tazwara ad nebdu deg praymer tamlilt-is d aḥareb ɣef uglim n udem i wakken ur t-

yettḍurru ara ifaresen, ad nernu ad as-nexddem  fondutan i wudem i wakken ad yeddukel ini 

n wuden, daɣen ad iɣum iɣisan i yellan deg udem , ad nuɣal ɣer wallen deg tazwara ad 

neqɛed leɛyun ad tnt-neṭrasi s uṭrasur , ad nexdem ddaw-as konsilan i wakken ad yicbiḥ 

uglin n tiṭ , ad nuɣal ɣer farapupyar ad nextir ini aqesḥan ɣer tagara n tiṭ ad neqqal ad 

nexddam ini axfifan ɣef umenzu acku ad yili deg yiwwen n yini , ad yemmag deg nṣaf , deg 

tazwara n tiṭṭ ad nexdem ini rqiqen i wakkan ad d-yefk tafat i tiṭ , s yin ad nuɣal ɣer layner , 

ad neṭṭrasi s-yis tiṭṭ seg tazwara ɣer taggara i wakken ad timɣur, ad nuɣal ɣer lɣisil i lecfur i 

wakken ad allin  ad imɣuren, ddaw n tiṭ ad nexdem lantisar i wakken ad nekkes tebrek-nni id 

yetmugan seg lqella n yiḍes , ad nuɣal ɣer leḥnak ad as-nexdem faraju i wakken ad uɣalen d 

ixuxiyen, ad nuɣal ɣer uqamuc ad as-nexddem hmimuc d azewwɣ neɣ ini ara ad d-yefɣen 

ɣef wudem . 

 Hat-a d acu i txeddem  tmeṭṭut taqbaylit iwakken ad yicbiḥ wudem-is , maca anect-a sumata 

acku yal yiwwet amek-i  tḥemmel ad texleḍ , rnu yemxalaf deg tlemẓit d tmeqqrant , tislit d 

tin ad iḥeḍren tameɣra , tin ad yefɣan ɣer berra kan .  

 

 

 

 

 

  

Tugna 17: Allalen n ucebbaḥ n udem n tura 

Taggrayt : 

              Deg uḥric-a nbeder-d ayyen akk i tella tessaxdam-it tmeṭṭut taqbaylit akken ad 

sebgan tafulki-ines akkan iwata , d ubeddal id yellan deg wallalen-a , ɣef wacu udem i llan 

sexdamen allalen-a ama d imaynuten neɣ d  iqburen.  

 

 

 

 

 

 

 

 

 

 

 

 



 

 
 

 

 

Ixef IV: 

iselsa  n tmeṭṭut taqbaylit 
 

 

 

 

 

 

 

 

 



Ixef IV:                                                                                 iselsa  n tmeṭṭut taqbaylit 

51 
 

Tazwart 

Aselsu neɣ Iselsa, deg temnaḍt n leqbayel iɛedd-d ɣef waṭas n yisurifen, yella-d deg-s aṭas n 

ubeddal deg tallit ɣer tayeḍ . Deg uḥric-agi ad neɛreḍ ad nemmeslay ɣef wamek llan iselsa n 

tmeṭṭut taqbaylit deg snat n temnaḍin Atwartiran d Atemlikec, d wamek uɣalen, d acu id 

yeǧǧan ad yili ubeddel agi. 

1.Iselsa n tmeṭṭut taqbaylit sumata  

« Taqendurt d lfuḍa i tettlusu tmeṭṭut taqbaylit di tudert-is n yal ass, d azamul n  tnaslit d 

useḥbiber ɣef wansayen i d-ǧǧan lejdud, maca ass-a tbeddel tallit tuɣal llebsa-agi, nettaf-it 

kan ɣer temɣarin yeddan di leεmer, imi ammur ameqqran d tilmeẓiyin n lewaqt-a,  nettaf-

itent ttlusunt taqendurt-agi ala di tmeɣriwin, anda ara ad d-naf lesnnaf  yemxalafen nniḍen n 

tqendyar n leqbayel iwumi rnan-t tlawin kra n walallen n cbaḥa,  i yeǧǧan asuter-is ad izad 

ladɣa deg ussan n unebdu, ɣas akken yella-d usekcem n wallan-agi imaynuten ɣef tqendurt-

agi, maca ad teqqim tqendurt n yiwaḍiyen d tqendurt n yiεeẓẓugen d yiwet gar tqendyar 

tiqbayliyin icebḥen s waṭas, daya  i yeǧǧan tislatin ama di tmurt n leqbayel neɣ ula di 

lezzayer tamaneɣt , ttaɣent-d taqendurt-agi, ad d-beggnent  timanit-nsent,  ma nezzid ɣer 

imukan anda i tetṭuqqet lebsa n tqendurt n leqbayel di tallit-agi deg i nella , ad d-naf tudrin n 

Micli d buzeggan, imi tulawin n tama-agi mi ara fɣent di taddart llebsa-nsent d taqendurt-

kan ulac ayen nniḍen, ayen i yeǧǧan tamnaḍt-agi ad temxalaf ɣef tamiwin nniḍen n tmurt n 

leqbayel, s wazal i d as-tefka i uselsa-agi i d-ǧǧant tsutiwin yezrin, i wakken ad ḥarben fell-

as wid i d-iteddun, maca aseḥissef mazal-it d ameqqran imi tasuta i d-yettenkaren tettsetḥi ad 

tessexdem aselsu-agi i tufɣa n yall-ass, xas akken ur ixuṣ acemma ama di cebaḥa ama di 

tusra »
46

 

  

                                                           
46

Site web : https://www.depeche de kabylie.com/ddk-tamazight/121638-taqendurt-n-leqbayel-ass-a/ 

2.Asissen n tqendurt n zik akk d tin n tura  

2.1 Taqendurt n zik  

taqendurt n taqbaylit n zik temxalf ɣef tin n tura, deg-s timleḥḥaft, axellal  

2.1.a. Timleḥḥaft 

D taqendurt iyellan d tahrawant, d taɣeẓfant, tettwaṭaf s 

ubruc ɣer yidmaren, tesɛa zigzag deg webruɛ , amgarḍ-is d 

imdewwar, txiḍent s leḥrir neɣ s taḍuft, ttagsent-tt s ubagus 

n lfeṭṭa neɣ s tesfifin,  tettcabi ɣer tin n yicawiyen d tin n 

yimaziɣen n Lmeruk Senf-agi n tqendurt ad t-naf tettwassen 

ɣer tmeṭṭut Tawertiranit, acku tella tettlus-t zik-nni i 

wakken ad tefrez iman-is ɣef tullas niḍḍen, ad d-naf lfuḍa 

ur t-txeddem ara s waṭas . 

Tugna1:Timleḥḥaft 

2.1.b. Axellal   

Axellal d aselsu n tmeṭṭut n yal ass, yettak anzi ɣer temleḥḥeft n Yicawiyen, ɣef wayen i d-

tenna Layla BELQAYED: « Alamma d tasut tis XXe peplum n taduḍt, i wumi qqaren 

axellal d aselsu agejdan gar yiselsa n leqbayel, dayen xeddmen deg yixxamen s lxiḍ n taduft 

ur nesɛi ara ini»
47

. Aselsu-a d yiwen n ṭarf n cac n taduft yebḍan ɣef sin, amenzu d axellal 

yettɣumu tama n deffir ɣer wammas, wis sin d ddil yettɣumu tama n sdat, aselsu-a ur 

yettwaxaḍ ara, yettwaṭef kan s yefzimen ɣef tuyat, d ayen i d-yenna Didier Guignard : « Ɣer 

taggara n yiseggasen n 1930, deg yidurar n Athicem deg unẓul-asammar n waɣir n tizi wezu, 

tilawin timeqranin mazal-itent ttlusunt ɣef tqendurt-nsent ṭṭerf n cac i yeldin deg yidisan 

(axellal), yettwaṭef ɣer tuyat s sin n yifzimen. Tettɣumu-t deg tegrest ɣer tama n weɛrur s 

ddil i yellan d ṭṭerf n cac i ifeṣlen d amkuẓ yesɛan izerrigen »
48

. Tcuddunt-as tasfift ɣef 

                                                           
47

«Jusqu‟au début du XXe siècle, le péplum en laine, appelé akhellal, constitue la pièce maitresse du costume 

kabyle, tissé sur le métier domestique dont est pourvue chaque maison de Kabylie, il est souvent confectionné 

à partir de fils de laine non teintée». Leyla BELKAID [en ligne], in GOUALI Katia ,HADDAR Mouni,  

Tazrawt n master 2  « Abeddel deg wadday n yiselsa n tlawin Deg taddart n Bujlil (Bgayet) »,Tasdawit Σebd 

Reḥman Mira n Bgayet,2019/2020, p36 
48

« À la fin des années 1930, dans les montagnes plus reculées des Aït Hichem au sud-est de Tizi Ouzou, les 

femmes âgées portent toujours sur leur longue robe (taqendurt) un rectangle ouvert sur le côté (axellal) retenu 

aux épaules par deux fibules. Elles le recouvrent en hiver d’un dernier carré à rayures pour se protéger le dos 

(ddil) ». Didier GUIGNARD [en ligne],  op.cit   

wammas neɣ agus; d tagruma n lexyuḍ n taduft yesɛan initen yemgaraden yezḍan, xedment-t 

am tmeddict.
49

 

Tameṭṭut taqbaylit n zik tettlusu yiwet n tqendurt am tmeqrant am tlemẓit , ad tnaf tesɛa snat 

, mi ara tili deg waxxam  tin yellan d tajdidt ad tt-tels ar daxel ad ternu tin n diri s ufella , ma 

tesɛa tufɣa neɣ tameɣra ad tent-teɛkas . 

2.2 Taqendurt n tura  

Seg wayen id nebder ɣef tqendurt n zik nufa-d amgirda ameqqran, taqendurt n tura tuɣal s 

leḥrir , lekmam llant tid yesɛan tid xaṭi, rnu ɣer waya tin tettlus teqcict d temɣart d teslit , d 

wayen tettlus ɣer berra d wuxxam .... yemxallaf s waṭas . Ayen yeǧǧan ad yili umgired-agi, 

anekcum n leqmac seg tmura n berra . taqendurt n tura ad naf nulfant-d aṭṭas ad nebder : 

2.2.a. Taqendurt n uxxam 

D tin tettlus tlemẓit neɣ tmeqqrant deg waxxam , tettwaxaḍ s ccac, tesɛa kra n zigẓag id- 

yennulfan tura , ad t-naf deg umgarḍ temxalaf gar tlemẓit d tmeqqrant , tella timdewwart ,  

imrebaɛ , tella tin yeldin mliḥ , ad d(nuɣal ɣer lekmam , tella tin ur yesɛin ara , tin meqqrit 

tayeḍ ɣezzifit, tura lexyaḍa n tqeendurt  tettili-d ɣef wamak tga tefekka n tmeṭṭut, ur tettili 

ara d tahrawant am tin n zik , d ayen ara nwali tura deg tegniwin 2,3,4
50

 

2.2.b. Taqendurt n tmeɣriwin : 

Yal yiwen s wacu yettwassen, seg wansayen n leqbayel ilaq ad tili taqndurt n leqbayel, 

akken nettwali tura uɣalen ula d aɛraben d tmura niḍḍen tlusunt-t deg tmaɣriwin, senf-agi 

qaren-as taqendurt n tizi wezzu, iwac id settlaɛin akka ; acku din id tekka i tikelt tamenzut, 

akken id aɣ-d-nnant txeggaḍin i nwala d akken taqendurt-agi d tin yellan teḥḥeraǧ  mliḥ 

acku s-yis iferẓan tislit, syin akin renun-as kra n tektiwin i wakken tura ad sawalen lǧebba 

leqbayel neɣ iwaḍiyen , d ayen ad nwali tura teg tugniwin 5,6
51

 

  Ɣef wayen id-nebdar, ad neqqim deg tqendurt n teslit.  Llant tid id-yeddmen iselsa n tmura 

nniḍen xedamen-asent am win leqbayel , ma d akaraku d aselsu n lɛasima uɣalen txiḍḍent s 

ccac n lehrir n leqbayel rnnun-as zigẓag n leqbayel, yella aqefṭan n Lmarruk xeddmen-t s 

ṭerz leqbayel ula d taqendurt n teslit tamellalt
52

 ran-t s win n leqbayel , anect-agi d ayen id-

                                                           
 
50

 Wali tijenṭaḍ 
51

 Wali tijenṭaḍ 
52

 Robe Blanche 

newwi seg wayen id aɣ-d-nnant txaggaḍin d teqcicin ula d tislatin n tura, d ayen ara ad nwali 

deg tugnatin id newwi kra s ɣur tixeggaḍin kra d ayen id nesakla 8.9.10
53

 

    Abeddel id-nebdar tura yerza ula d tulawin-niḍen ama d tilmeẓiyen, neɣ d timɣarin , rnu 

ɣer wayen i d d-nebdar akk yella-d  umgirda ula deg leqmac i yuɣalen ssexdament tura , 

acku aṭas i d-yennulfan d widak ad-nebdar deg wayen i d-iteddun . 

2. 3.Leqmacat n tqendurt n tmeṭṭut taqbaylit  

2.3.a.aɣṛaf n ccican  

« Ɣer leqbayel xeddmen kraḍ n lesnaf n leqmac : Leqmac n taḍuft d leḥrir d lkettan . 

   Lxedma n leqmac n taḍuft d leḥrir d ayen yelhan s waṭas, d win ara d-naf deg yal axxam 

aqbayli , acku d ayen id xeddment tlawin , nezmer ad d-nini ar tura mazal wid i d tixeddmen 

.  

    Llant aṭas n temnaḍin leqbayel anda ur ttrebbin ara iɣersiwen , d ayen i dten-yeǧǧan 

ttawin-d taḍuft deg temnaḍin nniḍen meɛna ttawin-t-id s ujellid deg (ljanub ) .   

     Deg tazwara ad nessired ajellid-nni deg telwiḥt tettwaxdem s lluḥ isem-is ajifun , ad 

yemmag deg lputas , ad t-newwet s wesɣar qarn-as akeččar neɣ aɛekkaz , s yin akkin ad t-

nessired s xila n waman  ad t-newwet tikkelt nniḍen . 

    Seld mi ara ad yekkiw , ad t-nekkes deg-s aɣebbar s tiyita s uɛekkaz syin akin ad 

nessaxdem afus  i wakken ad nekkas ayen i iḥeṣlen deg-s .  

    Syin akin ad yas lawan n umcaḍ , ad d-nawi yiwwet n temceḍt tettwaxdem s leḥdid , tesɛa 

tuɣmas d tikemlanin , nessemras-it i wakken ad nefreq ul ɣef ujellid , d tin id ixeddmen 

leqmac n taḍuft qqaren-as ( taḍraft )  »
54

 

 

                                                           
53

 Wali tijenṭaḍ 
54

A. HANOTEAU,A. Letourneux, la Kabylie et les coutumes Kabyle,Paris.Imimumé 1>AH autorisation de M: 

E.E.garde des sceseaux,imprimerie nationale,p479 

                 Tugna2:Allale n nuzeṭṭa                  tugna3: Timcaṭ n uzeṭṭa   2. 

2.3.b. Leqmac n zik : 

-Afrux yellan                                                                                                

 -ccac usebriɛ                                                                                                     

 -Malika dumran  

-Lyaman                                                                                                         

-Caba kumi  

-Leḥrir  

-Ugel ilemẓi                                                                                                             

-cawellal                                                                                                       

-serfaq wecḍaḥ  

-ɛṭuni ẓalamit                                                                                                  

-cac n latini                                                                                   Tugna4:ccac n malika 

demran  

-taḥzemt n selṭan  

-janitu                                                                                                                                   

-leḥnak n ṭaleb rabeḥ 

-Trigsṭif                        

-Ṭawes d yelli 

2. 3.c.Leqmac n tura : 

-lekrap                                                                                                            

-lemlifa                                                                                                                                                         

-satan rwayal,marikan ,dyamon  

-cwazat                                                                                                                                                  

-fibran dijiṭal , aqbayli  

-Recma                                                                                                                            

-qatifa                                                                                                                            

-dalamoni .             Tugna5:Lekrap 

2.4. Tiwuriwin n tqendurt : 

   Yal taɣawsa tesɛa tawuri-ines, neɣ d acu id-aɣ-yettaǧǧan ad nefreẓ yal wa ɣef wayeḍ, d 

ayen i d d-nufa seg wayen id negmar deg wanar 

     Iwakken ad nefrez taqcict tilemẓit ilaq ad t-naf telsa taqendurt yellan tesɛa lekmam, ma 

d-tin yelsan taqendurt s uzgen lekmam din ad nwali tameṭṭut yellan tezweǧ, taqendurt s 

lekmam nig n wezgen yemmal-aɣ-d taqcict ur nezwiǧ ara, ma taqendurt d usɣun acebḥan d 

ubernus amellal yemmal-aɣ-d tislit taqbaylit. Hat-a wamek i nezmar ad nefreẓ gar tlawin . 

3.Timeḥremt neɣ Amendil : 

3.1 Assisen n umendil : 

   D yiwwet n tɣawsa txeddem-it tmeṭṭut taqbaylit s ufel n uccekuḥ-is i wakken ad t-ɣummeḍ 

, d win yettwaxdamen s leḥrir neɣ taḍuft , yesɛa lmitra deg yal tama , itettel ɣef snat , ad t-

naf yetwarqem s yiẓeǧǧigen d kra n lewcam nniḍen ,yesɛa sin lesnaf : Amendil bu tesfifin d 

umendil imseraḥ . 

rnu-d   er waya, yemxalaf amek xeddment temɣarin, tislatin d teqcicin . 

      Iwakken ad nefrez gar tlawin tid izewǧǧen neɣ tid mazal, yezmar ad yili s umuqel amak 

i texdem timeḥremt-is, anect-a yezmar aɣ-d-yesken war ma nesteqsa, d ayen id newwi seg 

wanar. 

     Tamɣart nettaf-it txeddem timeḥremt tettel ɣef snat, teqqen-it ɣer nṣaf i wakken ad-teɣli 

tezrurt-nni ɣef wallen-is, ma d tilemẓit tetteqqen-it ɣer tama tayeffust neɣ ɣer deffir, tislit 

tɛeddel-it s ufella n tayett-is bla ma tettel-it, akken yezmar ad t-teqqen s ufella n uqarruy-is  

ad tɣum s-yis udem-is qqaren-as asbur.  

3.2.b. Tawuri n umendil  

temxalaf tuqqna n umendil gar tmeṭṭut d tayeḍ yal yiwwet amek i t-txeddem tin i tt-

ixeddmen ɣef tayet tayeḍ ɣef uqarruy, d aya iɣef  ad d-nemeslay tura  

3.2.b.1. Amendil s ufella n uqarruy  

«  yeskan-ay-d tulawin timeqqranin, tid izewǧen neɣ 

timɣarin, ɣas akken zik-nni llant xeddment-tt akk tlawin 

meɛna tura inbeddal zman, yuɣal nettwali ala timɣarin kan 

i tt-ixeddmen »
55

 

  Tugna6:amendil s ufella n uqarruy  

3.2.b.2. Amendil s ufella n tayet  

« Xeddment-tt teqcicin iwakken ad ẓren medden d akken ur zwiǧent ara, txeddmit teslit ass 

n tmeɣra-ines»
56

 

 

    

      

      

                        

Tugna7:Amendil sufel n tayet 

ZERGAT Yassamine, Mémoire de Master ,«  Le costume kabyle féminin sous le prisme de la sémiotique »,      

p 45  
56

Ibidem 

3.2.c.Azamul n umendil  

«yemmal-aɣ-d amezruy n leqbayel d leɛwayed d wansayen  d  tjaddit , yettales-aɣ-d ɣef 

tabɣest n tmeṭṭut taqbaylit d lǧehd i tesɛa d wayen xeddment i wakken ad selkent irgazen 

deg wasif s ugzam n ucebbub-nsent . 

    -Yemmal-aɣ-d nnif d lḥurma n tmeṭṭut taqbaylit d leḥya, diɣen yis-s tameṭṭut tezmar ad 

teḥrez laṣel d nnif n wegaz-is mi ara ad tezweǧ, aɣrib ur yetwali ara acebbub-is»
57

 

3.2.d.Ismawen n tfunarin : 

 -Rric n tgerfa  

-Slima ɛazem                                                                                                                                  

-Listiqlal                                                                                                                                    

-Lǧameɛ lpari                                                                                                  

-Timeḥremt n zriru . 

-Afrux n ṭawes  

-Zituna                                                                                                        

Tugna8: Timeḥremt n zituna 

 

 

 

 

 

 

 

Tugna9: Timeḥremt n zriru                                   Tugna10: Timeḥremt brudi 

Ibidem 

Tugna11: Tislit tesbur amendil     Tugna12: Tuqqna n tmeḥremt 

    3.3.Lfuḍa 

    3.3.a.Assisen n lfuḍa  

Ddil, Lfuḍa; d aselsu gar iselsa i trennu  tmeṭṭut taqbaylit, d yiwen n leqmac i yellan n taḍufṭ 

neɣ n leḥrir,  deg-s lexyuḍ s yiɣman yemxallafen yal yiwen d acu i d-yemmal, xeddment ɣef 

wammas i wakken ad iɣum tama n deffir , teqqnent bla ma rnan-as kra . 

Azamul n lfuḍad  d tuṣṣra d leḥya, acku s-yis i tettɣummu tmeṭṭut taqbaylit iman-is , ayen i 

ad d-nebder tura yeɛna lfuḍa n zik , wamma tura yenbeddal s waṭas, acku tixeyyaḍin n tura, 

rnant-d aṭas n tɣawsiwin ɣer ɣur-s, ddil n tura yuɣal d 

lexyaḍa rennun-as zigẓagi, ṛsem, abrudi, rnu ɣer waya 

uɣalen ttxiḍin-t s leqmac i iyellan yesɛa tifli am 

uɣerbal yesɛa yiwen yini, amedya: ad yili d amellal ad 

as-d-rnun kra n zigẓagi d wayen niḍen i wakken ad 

ticbiḥ, uɣalen tura rennun-t ula s ufella n userwal . 

Ihi ad d-naf d akken yenbeddal s waṭas ɣef wakken 

tella, seg tama n leqmac, azamul, lexyaḍa d ufessel . 

Tugna13:Lfuḍa 

3.3.b.Tiwuriwin n lfuḍa 

Mi ara ad nwali tameṭṭut taqbaylit s tqendurt terna fellas lfuḍa, aṭas isteqsiyen id aɣ-d-

yettasen, amek i it-txeddem, iwac, melmi.? seg wayen id d-newwi deg wannar nufa-d d 

akken yal amek it-txeddem tmeṭṭut yemmal-aɣ-d taɣawsa, tuqna lfuḍa ɣer tlemmast yeskan-

d tameṭṭut izewǧan neɣ d tislit, tuqna lfuḍa ɣer rrif ( Tayeffust, Taẓelmaḍt ) d taqcict ur 

nezwiǧ ara. 

3-4-Abernus  

Ɣer Leqbayel yesɛa azal d ameqqran, d yiwen gar yiselsa  leqbayel, yeskan-d lǧahd d 

tfenṭazit n urgaz yeskan-it-id d akken d netta i d aqerruy n wexxam, rnu ɣer waya yeqqen ɣer 

teslit taqbaylit  

3.4.a.Azeṭṭa n ubernus  

« yeẓḍa s taḍuft tamellalt i d-ttawin yimdanen seg yiɣersiwen seg-sen ikerri, ɣef waya ad d-

naf HADDADOU yenna-d : « Awal abernus yekka-d seg birus», maca anect-a ur iban ara 

iseḥḥa , acku irumaniyen sεan akebbuḍ yettcabi ɣer ubernus n Yimaziɣen , maca qqaren-as « 

paenla » mačči birus ».ula d aεraben sεan awal-a maca yemmal-d aqacuc. »
58

. 

 

 

 

 

 

 

     Tugna14: Tameṭṭut tger azeṭṭa 

3.4.c.Abernus amellal ( abernus n teslit ) : 

Abernus amellal d win i tettlusu teslit taqbaylit s ufella n tqendurt tamellalt ass n tmeɣra-

ines, akken i aɣ-d-qqaren lejdud mi ara ad teddu ad teffaɣ teslit deg uxxam n baba-s ilaq ad 

-HADADDOU (M-A); (op.cit ), sb.132. bedrent-t-id ABBAS Lahna ,-BELKACEMI Nawal, mémoire d 

mastre« Llebsa n tlawin n leqbayel deg taddart n Yibaḥrizen (M‟kira) »2013/2014,p14 

sburen neɣ ad as-xedmen abernus id as-dewwin wexxam n wergaz-is, qqaren-d ad teffaɣ 

ddaw n ufus n baba-s ɣer wergaz-is, qqaren-d d akken ad tefaɣ seg leɛnaya n baba-s ɣer 

leɛnaya n wergaz-is, d tawwurt tajḍiṭ i teldi, anect-a d asfillet i lxir  .  

  Akken i nettwali abernus yemmal-aɣ-d ansayen d leɛwayed, lemqadra n lwaldin d lḥurma d 

tmusni yelhan . 

3.5.Tisfifin (agus ,asaru) 

 Agus leqbayel d win yettwaxedmen s lexyuḍ n taḍuft neɣ leḥrir s yiɣman yemxallafen, 

tettlusu-t tmeṭṭut deg wammas. akken id aɣ-d-tenna yiwet n txeyyaḍt Siham, d akken 

iwakken ad d-texdem tisfifin ilaq deg tezwara ad d-taɣ lxiḍ n leḥrir d taḍuft, syin akin ad t-

xeddmen s deffir yal iɣmi ad t-texdem ɣer gma-s, amedya yal iɣmi ad ilin deg-s 6 lexyuḍ 

ilaq ad nessemlil akk   ad nernu ad nessemlil gar widak nniḍen s usali  ad tessekcam seg 

effira nniḍen i wakken tikkelt nniḍen ad nuɣal ad nzeḍ s umxilef alamma yuli d asaru, rnu 

ɣer wayen id d-nebder akka yella ayen ad nernu am uɛekkaz-nni n ufraq gar lmitra d tayeḍ d 

werqam i wakken ad yicbiḥ, ad d-naf yella win yesɛan 4 n lmitrat alma d 12 acku yal yiwet 

amek i t-ḥemmel. yellla ubagus win n tqendurt yettwaxaḍ s leqmac yesɛa zigẓag yezmer ad 

t-naf s ubrudi . 

     Agus tessaxdam-it tmeṭṭut taqbaylit deg wamas-is i wakken ad tezdi lqed-is, ad tweneɛ 

iman-is, mačči kan deg tmeɣra maca ad t-naf tɛeddel-it yal ass, tenna-yaɣ-d yiwet n temɣart 

d akken zik-nni tameṭṭut mi ad ketren fell-as lecɣal  ad tili tettrebbi mmi-s ma yegguma ad 

igan ad teddem ad t-bibi  ad tawi agus ad teqqen s-yis ad t-dewwar ɣef wamas-is alamma 

yeṭṭef lṭufan-nni amek ur iɣelli ara nettat ad tkemmel cɣel-is, ihi ad d-naf d akken yettɛawan 

ula deg trebga ula mi ara ad agam aman seg talla ad teddem ad teqqen tibelyatin s-yis ad 

tagem s shala »
59

 

3.6.Azamul n yini-ten  deg yiselsa n tmeṭṭut taqbaylit  

« Taqndur n leqbayel tufrar-d gar tqendyar nniḍen s yiferdisen i tesɛa d lexeyaḍ-ines, akk d 

yinitn i teseɛa, yall yiwen deg-sen yeɛa azmul i d-yemmal 

  -Awraɣ :Yemmal-d iṭij, tafat, yemmal-d lǧahd d truggza n leqbayel . 

-Ačini:Yemmal-d amek mmugen idurar n leqbayel mi ara yeɣli yiṭṭij . 

SIHEM d yiwat n txeyyaṭ i zedɣan g At wertiran tesɛa 37 isugasen d tin i ɣiɛawnan deg tezrewt-nteɣ s kra n 

tektiwin 

-Aḥcayci:Idurar d yimɣan, d ugama n tmurt n leqbayel, yemmal-d alqaḍ n uzemmur . 

-Azegzaw:Igenni, lebḥar, yemmal-d tilelli n tmurt n leqbayel . 

-Aberkan: Leḥzen, ṭlam . 

-Azewwaɣ:Idamen, leḥmala, Tilelli . 

Aberkan + Azewwaɣ :Ssexdamen-t sin n yiɣman-a i usmekti ɣef yiwwet n tedyant n 

Atleqṣer d Lala Mlawa i sebblen tudert-is ɣef wergaz-is .  

  Deg taggara ad d-naf d akken xtarent iɣman-agi ad ilin deg yiselsa-nsent i wakken ad 

tesken tameṭṭut taqbaylit tḥammel akal-is, txeddem tafellaḥt, tettḥarab ɣef tlelli n tmurt-is »
60

Taggrayt  

Ad d-nakez deg wayen nwala d akken iselsa n tmeṭṭut taqbaylit d win yemxallafen deg waṭas 

ama deg wayen yeɛnan ismawen neɣ s wacu ttwaxedmen, nufa-d d akken yella-d ubeddel d 

ameqqran ɣef wayen tella tettlus d wamak tuɣal acku yenbeddal wakkud nnulfant-d aṭas n 

tɣawsiwin yeǧǧan ad yili wanect-a, maca ɣas akken llan wayen mazal neɣ wayen uɣalen 

xeddmen-t . 

Tazwart   

Isɣunen n uẓref n tmetti taqbaylit yeskan-d idles n leqbayl, d taɣawsa tagejdant deg yedles-is  

   ɣer tmeṭṭut taqbaylit aẓref neɣ lfeṭta d azamul n uccebaḥ d tezdeg, ad d-naf  leqbayel 

ssarwasen tiqcicin ɣur-s imi qqaren deg wawal « tecbaḥ am lfeṭṭa»  ula ɣer yicawiyen 

ttsemmayen i teqcicin “ẓerefa” akken aticbiḥ am uẓref.
61

 

  Deg uhric-a ad d-yezzi wawal ɣef  yesɣunen-is d unamek yesɛa yall yiwen deg-sen, aken 

ad d-nawi awal ɣef uḥaddad, d wayen nniḍen. 

1. Amezruy n lfeṭṭa    

Tafriq n ugaf seg zik tella d ṭṭmaɛ n yimnekcamen ibarraniyen, aṭas n tɣermiwin i t-id-

ikecmen deg-sent  taɣerma n Yiferɛunen, iqerṭajiyen, mebla ccek, imnekcamen-agi akk 

ǧǧan-d later nsen, ama ɣef wakal, ama di tutlayt, neɣ ulamma di tudert n yal ass n yimezdaɣ 

n Tefriqt n ugafa.  

Gar-asent ad d-naf tiniḍ n uẓref, ɣas akken ulac turdiwin neɣ xuṣṣent  i d-yeqqaren anwa i t-

id-yewwin ɣer tefriqt n ugafa, « S lixṣaṣ-agi n ttbutat iqburen, yessefk ad d-nennadi ɣef ayen 

i d-wwin iberraniyen. Nessaweḍ nessebgen-d udem ajentaḍ n tinḍi i inegglen deg udrar 

...»
62

. 

Kecmen iwandalen, i yellan d iwḥiden i izeggren i udrar n tareq. Ǧǧan-d kra n tɣawsiwin i 

yettwaxedmen s zǧaǧ ifarqen akk d  nnil. 

Tuget n yimzruyen d yimnadiyen qqaren-d d akken tiḍi n uẓref tanaṣlit-is  tekka-d seg 

Atyanni,d nutni i d imezwura ɣer tenḍi-a maca tamyarut Camps-fabrer,H.tenna-d« aḥeddad 

amezwaru n Atyanni yusa-d seg twacult n Atɛebbas n Bgayet»
63

 

Deg ṭrad n  yimasiḥeyin i d-yeḍran deg spenyul aṭas n wid i d-irewlen rran-d ɣer tefriqt 

ugafa, kecmen-d  tamurt n Lezzayr, s temdint n Begayet, wwin-d yid-sen yakk senɛat d 

wayen snen gar-asen  tiniḍ  n uẓref,  syin rewlen ɣer Atɛebbas, ɣef wakken i d-yura  yiwen 

umagrad« tanṣlit n yisɣunen n leqbayel heyan-t-id indalusiyen i d-irewlen seg Liṣpan, 

BOUKHENOUFA Sonia,Tawacult n At uḥeddad akked d tin n uẓraf ( Si lqern wis 19 alammi d tizi n was-agi 

, di lɛarc n yillulen umalu akked temdint n Yiɛeẓẓugen ) .DISSI Mazɣa , MEHIDI Feriel , Etude semiotique de 

bijoux kabyles de la region d‟Ath Yenni p15 

 CAMPS-FABRER H. Bijoux berbères d’Algérie, « Faute de jalons archéologiques autochtones ou 

suffisamment anciens, il est donc nécessaire de faire appel a des influences exterieures. Nous avons pu 

souligner le caractere etranger de l‟orfevrerie emaille en milieu rural… ».p130 
63

CAMPS. H, Bijoux Berbères de Grande Kabylie,Alps, le premier bijoutier en Beni Yanni, de la famille 

At Abbas qui était d’origine de Bejaia » ed Azur, 1990, p.15. 

qqimen deg Bgayet i yellan deg tuget  d iwdayen, ..tanaṣlit n yiḥeddaden kand seg twacult-

a»
64

 

Atɛebbas lawan nni tella ddawn leḥkem n ugeldun Ɛebdelɛaziz,  lqarn wis XVI, tamnaḍt n 

Atyanni tella ddaw leḥkem n teglda n kuku, n leɛrc n Atyaḥya, i yebna Aḥmed welqayed, 

yefraq-it ɣef Ǧerǧer, i d-ssufɣen yespenyuliyen seg Bgayet, tagelda n kuku tella deg ṭrad 

mgal  lqelɛa n Atɛebbas, i yeṭṭfen azal n lqern, tagelda n Kuku terbaḥ traḍ, tewwi yiwet n 

twacult i yellan teffar di tiniḍ n uzref tewwit d taneḥbust, tilawin Atyanni lant ttlusunt yiwen 

wesɣun yerqem dɣa s yinna i d-tebda tefzimt»
65

 

 

2. Awal γef uḥeddad  

« Aḥeddad d win ixeddmen uzzal, lfeṭṭa d dheb, yella uḥeddad n lfeṭṭa d dheb, yella win 

imesslen uzzlan »
66

 

Isɣunen i tesɛa tmurt n leqbayel cebḥen, jebbden-d tamuɣli ɣur-sen, sebganen-d  cbaḥa i 

sɛant tlawin tiqbayliyin , yal yiwen  deg yisɣunen-a yesɛa azamul i  d-yemmal . 

    Maca azal muqqren yettuɣal  i iḥeddaden , im d nutni i t-ixeddmen, inggur-a ulac wid 

i d-yemmeslayen aṭas fell-asen, deg uḥric-a ad neɛreḍ ad d-nawi ameslay fell-asen xas 

akka mačči s telqayt. 

Lxeddma n uḥeddad tettidir daxel n twaculin, uselmed n lḥirfat yetili-d seg ubabat ɣer mmi-s 

lbaḍna n lḥirf-agi ur tetteffeaɣ ara  barra i twacult, maca tura llan iɣerbazen n uselmed n 

leḥirfat deg-s lemden lesrar n lxedma-agi . S tɣawsiwin i d d-ixeddem uḥeddad irnnu-d 

cbaḥa i temṭṭut , tikwal  skanayent-d ayen ur d-qqarent ara s yimmawen-nsent, deg zman 

anda tameṭtut ur tesɛi ara azal deg temetti neɣ ur tesɛi ara azref i wakken ad temmeslay ad d-

tini ayen  it-iqarḥen, akken i tesesmras icewwiqen d cnawai amzun d imeslayen, semrasent 

isɣuan-a iwakken ad hedrent, yal taɣawsa i as yexdem yettak-as lmaɛna. 

ALLEKI Naïma, ALIANE Katia, Etude typologique des bijoux de la Kabylie et des Aurès, Mémoire master 

II, Université Mouloud MAMMERI de Tizi-Ouzou, 2016-2017 p14  in http//www.depêchedekabylie.com. 

TAMZALI W. ABZIM, Parures et Bijoux des Femmes d’Algerie, Alpha, Alger, 2007. «Les Beni yanni 

faisaient partie du célèbre du royaume de koukou est dons la tribu des beni yahia, que n‟est séparée dons le 

djourjura  par ahmed we leqad ancien magistrat chassé de bougie lors de la paris de cette ville par les 

Espagnols ce royaume fut en guerre avec celui de la Qualàa des beni abbés ou régnait le sultan abd-el-aziz 

cette guerre dura plus un sicle et à une certaine époque les sujets du sultan de koukou  vainqurirent  les beni 

abbés  une famille de cette tribu renommée  pour l‟habileté de ses ouvriers armuriers et  bijoutiers, fut ramenée 

prisonnière chez les beni yenni c‟est à cette époque que les femmes de beni yenni portèrent   en signe de joie le 

bijou grand comme une médaille devenu la »p164 

 BOUAMARA K. Asegzawal n teqbaylit s teqbaylit, Issin, Première ed HCA, Alger, 2008, P 187. 

Aheddad yessaxdam aṭas n  tɣawsiwin akken ad yexdem lfeṭṭa gar-asen(tafdist zebra ) 

axeddim  n yisɣunen-a ur teshil ara, axeddim-a d win iɛetben yewɛar yeṭṭalab tazmert d 

tmusni d tsusmi acku tuḥwaǧ ameyyez rnu lweqt acku tettaṭaf afus,« izebgan n zik zzurit, 

meqqrit, acku ulac ttawilat n yixeddim ara ten-yessemẓin, imi d iqburen, ixeddem seg 

tazwara alamm d taggara yettili-d s ufus, yiwet n tɣawsa tettawi aṭas si tezmert n uḥeddad, 

akkud akk d ttawil amenzu. »
67

 

Aḥeddad yeṭṭf deg talɣa n zik, maca ibeddel-as kan d ttawilat, yewwi-d  ttawilat  atraren, i 

wakken  ad yeddu deg ubeddel i d-yellan, d wayen daɣen tettadi tmeṭṭut  n tura  

Aḥeddad deg temtti taqbylit yesɛa azal d ameqqran, yesɛa lhiba acku yeqreb timest, yesɛa 

tawuri deg tmetti, maca ur  yesɛi ara akal, maca itekki deg yisekkiren n usɛeddi, yesɛa 

tawuri d tagejdant deg yisekkiren n uqerreɛ n wayen n diri d usfillet i wayen yelhan, 

Tawacult n yiḥeddaden di tmetti tamensayt n yimaziɣen ur tsaɛɛu ara akal, tezdeɣ  tama 

taqernit n taddart, ur tettxalaḍ ara aṭas tiwaculin yemgaraden fell-as. 

 

3. Awal  ɣef  lfeṭṭa  

Imaziɣen ǧǧan-d  latar ameqqran , ama deg lebni ama deg wayen yerzan tazuri ,ad d-naf 

yella ufexxar amaziɣ, iselsa, aken daɣen tella lfeṭṭa, i yeqqnen s waṭas ɣer yiselsa n 

leqbayel, tamṭtut taqbylit ur tetteffeɣ ara mebla taksiwit n leqbayel d yisɣun-is , i yesɛan 

tamlilt tameqqrant  deg umezruy n yimaziɣen deg Tefriqt n ugafa , ssebganen-d idles d 

wansayen n tmurt n leqbayel . 

     Gar wayen   yettwasnen  ɣer wegdud  amaziɣ seg wacḥal n leqrun aya  d tinḍi n uẓref, 

s-yis xeddmen yiḥeddaden isɣunen i ttɛelliqent tlawin akken ad seknent cbaḥa-nesnt  

      Isɣunan n leqbayl ttwaxedmen s weẓref, i yettwaḥsaben d ttawil amezwar  s wayes 

xeddmen isɣunen-a « allal agejdan n yizebgan n tefriqt ugafa d aẓref  » 
68

 

  aẓref d tanga tamezwarut n yiḥeddaden,« leqbayl n zik ur ssaxdamen ara awraɣ»
69

 acku 

yella ɣlay ur as-zmiren ara ad t-id-aɣen, tilawin n leqbayel ttaxtirint ad ɛelqent isɣunan-a 

akken ad sbegnent idles d wansayen-nsent 

                                                           
67

 BOUKHENOUFA Sonia,Tawacult n At Uḥeddad akked tinḍi n uẓref: 

(Si lqern wis 19 alammi d tizi n wass-agi, di lɛerc n Yillulen Umalu akked temdint n Yiɛeẓẓugen). taseddawit n 

Bgayet, 2013/2014 
68

 CAMPS-FABRER H. « Orfèvrerie kabyle et orfèvrerie aurasienne, comparaison entre deux techniques » In: 

Revue de l'Occident musulman et de la Méditerranée, N°24, 1977. P87 »La matière première de base des 

bijoux ruraux nord-africains est l‟argent » 
69

 LA KABYLIE LES COUTUMES KABYLES,Hanoteau, A, Letourneux, A. Paris: Edition bouchene,2003, 

p 483 «L'argent est le seul métal précieux employé par les bijoutiers  kabyles. Ils n'ont jamais travaillé l'or. » 

  Lxetyar n lfeṭṭa  ɣer yiḥddaden yesɛa aṭas n temental, ayen yerzan tadamsa acku                    

imir leqbayel ttidiren deg udrar tadamsa-nsen ur tgarrez ara daɣen aẓref yerxes, yella wayen 

icudden ɣer tussna, lebayel snen ad xeddmen lfeṭṭ. Ma d tiyyiḍ cuddent ɣer tmetti taqbylit , 

deg-s tessebgan-d amerkid  i yessemgiriden  tamṭṭut   taqbaylit ɣef tlawin nniḍen, aẓerf n 

leqbayel yufrar-d s temlel ines, temlel agi d azmul n cbaḥa ɣur-sen, « Lfeṭṭa, i yellan gar 

wuzalat yugaren di temlel, tesɛa deg tama nniḍen, ayla akruran  ur yettwanṭag ara, ɣas s 

ubeḥri  » 
70

 

   Yal tamurt s lḥirfa-s, yal tamurt s laɛwayed-is, ula d tamurt n leqbayel ɣur-s ansayn, 

taddart Atyanni tettwasen s uxeddim n lfeṭṭa ɣur-sen  tesɛa azal muqqarn, imezdaɣ-is ḥerzen 

lḥirfa and ad d-naf tuget n yiḥeddaden si temnaḍt-a,  d yiwet seg tibuɣar i tettwasen temnaḍt-

a, iḥeddaden  snernan seg lḥirfa-agi rnu ḥurben fell-as akken ur tettruḥ ara,  

Isɣunen-a mačči s uẓref kan i ten-xedmen ssaxddamen ula d idrimen n lfeṭṭa yak d yidrimen 

isekkaken seffesay-iten xeddmen s-yis isɣunen tikwal xeddmen ula d leslah « idrimen 

menyif iqdimen i d-yusan seg liṣpan isen-d yettaken tamga tamezwarut ....tid id-nuddar 

yakan deg tagada d asekkak  » 
71

akken daɣen xeddmen yis-sen isɣunan zayen n lfeṭṭa, deg-

sen izurar y 

akk d tefzimin (idwiren ) mi ara ten sefsin akkenni tarran-ten d lexyuḍ ireqqaqen, akke ad 

asen-yishil ad ten-jemɛen  « iḥaddaden n lfeṭṭa ssaxdamen idrimen n lfeṭṭa akken ad xedmen 

isɣunen, gar-asen, izurar d tefzimin » 
72

 , lexdma-agi s yidrimen yella ula ɣer icawiyen 

ssemrasen am leqbayel «ur ffiɣen ara seg walug-ayi ssexdamen aqriḍ n weẓref yefsin d win 

iɛawden asexdem.Ladɣa di tmurt n leqbayel  » 
73

 

Ma nuɣal-d ɣer tura, aẓref ttawin-t-id seg yiwen wemkan di Lezzayer qarn-as AJIRAW 

tettawi-t-id tmendawt n Lezzayer, tettas-d amzun d barkukes, akken daɣen isefsayen tin 

itaɣen ɣef medden ttɛawaden-as axeddim. 

 

 

                                                           
70

op.cit, p.22  «L’argent, qui est le plus blanc des métaux, d’autres 

parte des propriétés chimique appréciés en bijouterie :il n’est attaqué , ni par l’air, à aucune température ».  
71

 op.cit,p (483) « de monnaie et, de préférence, les anciens douros d'Espagne leur fournissent la- matière 

première. Us fondent ces pièces dans des creusets, que nous avons déjà mentionnés en par lant de la fausse 

monnaie» 
72

 Op.cit,p21« les bijoutiers ont largemrnt utilisé les pièces de monnaie en argent dans la fabrication de certains 

bijoux, plus particuliérement les colliers et les  petites fibules «  
73

 Op.cit. « n'ont pas émergé de cette base. Ils utilisaient des pièces d'argent fondues et réutilisées, notamment 

en Kabylie » 

4. Allalen n useqdec deg wakal n lxedma n yisɣunen n leqbayel: 

Akken ad xedmen isɣunen-a ilaq ad ilin kra n yisufar gara-sen : , aẓref, lemrjan, leqrenfel, d 

win iwumi qaren nnil, ad d-nawi awal ɣef yall yiwen deg-sen 

4.1 Aẓref 

D ttawil agejdan s wayes xeddmen iḥeddaden, tikwal ssaxlaḍen-as nḥas 

4.2 Nnil  

D yiwen gar yisufar igejdanen n lfeṭta n leqbayel, ssemrasen-t 

iḥeddaden deg lxedma-nsen, awal nnil yemaled azegzaw, s-ya 

i d-kkan initen i ttcebbiḥen yiḥeddaden isɣunen-nsen, 

yetwaxdem s ṛmel aneɣdan, d mimun d ṛṣaṣ azewwaɣ, renun-

as kra n yisufar nniḍen  i illaqen akken ad fɣen initen-nni, 

awraɣ, adal, azewwaɣ, aken yezmar ad terren ddaw  lḥamu 

ɛlayen, ttawil-a yekecm-d ɣer temurt neɣ deg useggas n 1492 wwint-id yindalusiyen seld mi 

d-fɣen seg spenyul imi teɣli Ɣernaṭa, ferqen ɣef snat n temdini Lezzayer d Bgayet , nitni  

llan gar widak i d-yufraren deg cɣel-a 

4.3 Lmarjan: 

Ssexdament leqbayel s waṭas deg yisɣunen-nsen, iɣmi-ines 

yeḥma, yetuɣal laṣel n lmarjan ɣer uɣersiw, «lmarjan yettwassen s 

waṭas ɣer yimaziɣen, laṣel-is d aɣersiw »
74

 

 ufraren leqbayel deg useyyeḍ-iss acku zedɣen ɣef yir n yilell, 

deg tmurt n leqbayel yella lmarjan azeggam, xedmen yis izurar d 

wayen nniḍen, aken daɣen xeddmen-t i waken ad feken iɣeman i 

yisɣunen 

4.4 qrunfel 

yettwassen akk deg tefriqt n ugafa, ttawin-t-id deg tmurt n 

Filipin, tteksen-t-id deg yiwet n tezeǧǧigt, xedmen yis izurar n 

sxab, yesɛa riḥa lɛali, tettɣimi aṭas n lwaqt akken ad truḥ, xedmntt 

                                                           
74

Op.cit, p 22« le corail est très commun sur les bijoux de Grande Kabylie ..quoique d‟origine animal » 

akken d tiḥebbuyin neɣ tezḍent ssufuɣen-d taḥbult nni yettraḥen, tteẓden leqrenfel renun-as 

tiɛeqqayin n yirden d waman n zɛefran, xedmen-d yis azrar n sxad  

akken i d-nenna yakan , mačči ḥala leqbayel i ixeddmen s leqrenfel ula d icawiyen 

ttwasenen s lexedma-agi, « ttaddamen tiɛeqqayin n leqranfel, renun-as tiɛqayin n leqamḥ d 

waman n zɛefran, i waken ad xeddmen taḥbult yettfuḥun, ad t-ǧǧen ad tikiw, syin ad as-

sɛeddin lxiḍ d areqaq , riḥa-a tettɣimi aṭas» 
75

 

5. Initen n yisɣunen 

Isɣunen n leqbayel  fazen  ɣef wiyyiḍ ama deg ṣṣifa ama deg initen, Anda ad tt-naf d 

tamesbaɣurt s yiniten-a : adal, azegzaw, azewwaɣ,Awraɣ, i yelan gar leɛwayed n leqbayel d 

wansayn-is ad t-naf llan ula deg wannay amaziɣ,  yall yiwen seg  Initen-agi yesɛa azmul d 

unamek  i d-yemmal, aken sɛan abrid amek i ten-d ssewjaden, qebl ad nehder ɣef  unamek  d 

uzamul  n yal yiwen ad nehḍar amek i ten-id-ssewjaden . 

Akken ad nesswejed initen-a deg tazwara ad refden  nnil iyesɛan ini azegzwa deg tazwara, i 

wakken ad heyyin inni nniḍen renun-as kra n yisufar, i wakken ad yeffeɣ ini aḥcayci renun-

as  (l‟oxyde chrome), ini azegzaw (l‟oxyde de chrome ) ini awraɣ (le chromate de plomb ), 

ini azewwaɣ (le bioxyde de cuivre )
76

 

Aḥeddad ma ad ifak axeddim n yisɣunen-nni ad yer asɣun-nni ɣer yiwen n waman qqaren(as 

(cid 

Sulfurique), akken ad izdigen  ad tuɣal d tacebḥant, syin akin ad yebdu ad yesrusuy ini-nni , 

ad yebdu  deg uzegzaw d uḥcayci, ad ten-yer  ɣer lɛafya yeqwan akken ad ṭṭefen deg 

yimukan-nsen, d ulamek ad yernu awraɣ acku ur yettawi ara aṭas n lḥemman, mi  ad yeffaɣ 

akkeni seg lɛafya ad t-yer ɣer waman akken ad yeffaɣ yini awraɣ icebḥen , akken daɣen ur 

nezmir ara ad nessexleḍ nnil d zǧaǧ  yeɣman 

 Azamul n yal yiwen d  unamek yesɛa 

Initen n yisɣunen mgaraden seg usɣun ɣer wayeḍ imi yal asɣun amek id-yettas, llan kra s 

yiwen n yini kan d lfeṭṭa tacebḥant neɣ taberkant akkit maca llan wiyyiḍ sεan aṭas n 

                                                           
75

Op.cit, P 99-100, »la fabrication de la qemha est assurée par les femme etc ...... quels »broie des graines 

odorifférantes du nom de qemha avec des clous de girofle, dans un moritier, malaxe le tout à l‟aide d‟u pue 

d‟eau safranéé et ajoute qulquefois un autre par-fum : nard indien, musc, ect. Quand la pâte est à demi sèche, 

elle les Toure  de parten part, de maniére à pouvoir y passer un fil» 
76

 Op.cit 

yiniten mgaraden seg usɣun ɣer wayeḍ. Initen-a sεan ak anamek-nsen daɣen yal ini s 

uzamul-is 
77

 

 

 Adal  

 d ini asemmaḍ, d asemmaḍ yettak-d tesmeḍ. Anamek-is yettuɣal ɣer usirem, taṣareɣt, 

amarezg, asenkid, tazmert akk d tilelli. 

 

 Azegzaw: 

 d ini amenzu d asemmaḍ, s waṭas d ummir, yesmektay-d ɣef ugama akk d ilell d igenni . 

Anamek-is d arusan, tesmeḍ akk d tmussni. 

 

 Awṛaɣ: 

d ini amenzu aḥmayan, yettak-d tafat, d ini i yettarran lwelha ɣer yiṭij akk d tafat. D azamul 

n tṣareɣt , armud d timsiremt. Yettuɣal daɣen ɣer tnnezruft, sseḥra n Lezzayer. 

 Azewwaɣ:   

d ini amenzu d aḥmayan, yecrek d tdusi, izummel ɣer urfan, times akk d umihi. Yegenses 

daɣen aṭas n wazalen am tayri. Γer leqbayel azewwaɣ yessenfalay-d imenɣi n wid 

yemmuten akken ad ḥudden tamaziɣt. 

 

                                                           
77

DISSI Mazgha. MEHIDI Feriel,  Étude sémiotique des bijoux kabyles de la région d‟Ath-Yenni,p 37/38  

Université Abderrahmane Mira – Bejaia,2017/2018 « Le vert : Le vert est une couleur secondaire froide, 

apaisante et rafraîchissante. Elle représente le monde végétal et naturel. Sa signification symbolique est très 

riche, elle renvoie à l‟espérance, à l‟énergie, à la chance, à l‟assurance, à la santé et à la liberté », « Le bleu ; 

Le bleu est une couleur primaire froide et plus souvent joyeuse et apaisante. Elle fait rappeler la nature, en 

particulier la mer et le ciel. Elle représente le calme, la sagesse, la loyauté, la fraicheur  », « Le jaune :Le jaune 

est une couleur primaire chaude, lumineuse et pleine de vie. Elle fait penser au soleil et à la lumière. Elle est 

symbole de la puissance, de l‟énergie, du dynamisme et de l‟optimisme », « Le rouge :Le rouge est une 

couleur primaire chaude, associée à l‟énergie et à la force. Elle symbolise également la colère, le feu, le danger 

et la détermination.  Le rouge représente plusieurs valeurs contradictoires en même temps : amour/ colère, la 

vie/ la mort. » 

6. Tawilat n uxxedim : 

Aḥedda yessaxddam kra n ttawilat akken ad yessuffaɣ isuɣune ad d-naf yesɛa taxxamt deg 

uxxam neɣ ama deg ubrid deg  ttɛeddayen  yimsewwqen, gar tawilat agi  : 

 Ẓẓebra: texdem s wuzzal, tesɛa yiwen wudem yeqɛed d alewwaɣ, iteddez fell-as 

uḥeddad tusbikt n uẓref i wakken ad d-ffɣent tḥedrin iḍebɛen. 

 Tafḍist: tella tmecṭuḥt, tella tmeqqrant i wumi qqaren  ɛla ḥsab n tuzert d temɣer n 

tusbikt ara yeddez uḥeddad 

 Lemqes: aṭas n lemqus i yellan, gezzmen yis-sen tiḥedrin n uẓref. 

 Lemǧerra: sɛeddayen-d deg-s lfeṭṭa i wakken ad d-teffeɣ d lexyuḍ ; akken yebɣa 

uḥeddad ad d-yessuffaɣ lxiḍ, d areqqaq, d azuran acemma, d azuran mliḥ. Ad iger deg-s 

uḥeddad cwiṭ n uẓref,  ad yejebed ṭelqa-nni n lfeṭṭa s yifassen-is alma yeffeɣ-d akken 

yebɣa. 

 Tiɣemdin: jebbden yis-sent ageṭṭum mi ara ad d-iɛeddi di lemǧerra, i wakken ad 

yirqiq ugar 

 Amesmar n leɛkif: ɛekkfen yis-s tiḥedrin neɣ igeḍman n uẓref, i wakken ad d-

ssufɣen 

talɣiwin yemgaraden, tixutam, imeqyasen lan deg-s: 

  

1-Amesmar n txutam: ɛekkfen fell-as ayen yellan d alemmas, am txatemt. 

2-Amesmar n yimeqyasen: d isem-is i d tawuri-ines, ɛekkfen fell-as akk ayen yellan d 

ameqqran, am umeqyas. 

         

7. Isɣunan n temṭtut taqbylit 

Gar tbuɣar i tesɛa tmurtt n leqbayel lexyaḍa n tqendyar, daɣen  

lxeddma n yisɣunen n lfeṭṭa, tameṭṭut taqbaylit ur tettlus ara 

taksiwt mebla ma teɛellaq isɣunen-is, acku  tettwaḥsab  d 

ideles n tmetti taqbaylit, aseḥbiber n temṭṭut taqbaylit ɣef 

laɛwayed d wansayen i tesɛa yettban-d s uɛellaq-ines i  

yesɣun-a, tettɛelliq-iten akken ad tessebgen cbaḥa-s, yall 

yiwen seg yisɣunen-a yesɛa izen i d-yessawaḍ war ameslay, 

yall yiwen yesɛa azmul d lmaɛna, amedya: tafzimt, tamṭtut i t-

yettɛelliqen temmal-d d akken tejja-d aqcic, rdayef  mi ara ten-tels tmeṭṭut, ad tedu ad d-

ixeddem ssut, ad as slen yirgazen ad ɛelmen   tejba-d ad susmen alamma teɛedda,  llant 

tebrucin   ad ten-els tmeṭtut ad truḥ ɣer talla lmaɛna-s tesɛa tiqcicin weḍent-d i zwaǧ  ad d-

naf isɣunen-a: taɛeṣṣabt, timngucin, tafzimt, sxab, tixutam, tabagust d uxxelxal, yal yiwen 

yesɛa lwaqt d wanda i ttmelsen wid n tmeɣriwin iman-nsen wid n wuxxam iman-nsen, 

akken daɣen yal yiwen yesɛa anta ad t-yelsen tayeḍ xati ma neddem-d taɛeṣṣabt n teslatin 

kan, tafzimt n tin yesɛan aqcic kan, yall amekkan deg tefekka yesɛa asɣun-is ama deg 

yimeẓẓuɣen, aɛenqiq, ifassen, ula deg yiḍarren . 

8. iesɣunen  n lfeṭṭa d yizamulen-nsen  

Isuɣunaen n lfeṭṭa d imerkantiyen ad d-nf tesɛa aṭas n yiferdisen, yal yiwen amek iga d 

uzamul i d-yemmal. 

 Taɛsabt                                                                                                                                                 

D yiwet seg yiferdisen igejdanen n yisɣunen n lfeṭṭa n 

leqbayel, deg tuget tettili meqqart  tesɛa azal n 54 cm deg teɣzi 

d 15 cm deg tahri, tettemles ɣef weniyir neɣ  tawenza, 

tettwaxdam  s wazal n 5 n tasigt n lfeṭṭa twacud ɣer txellalin, 

tasigt tagejdant tettwaxdem s yiwet n tasigt n lfeṭṭa, talɣa-s 

amzun d taqbuct, teṭṭef s txellalin ɣer  tid yellan deg leḍruf, 

lant  s talɣa n akerdis, ma d snat nniden tewaṭṭafent daɣen s 

kra n lexyuḍ ireqqaqen d txelxalin ɣer tasigt tagejdant, 

taɛeṣṣabt tettwacebbaḥ s yini-nni azgzaw d uḥcayci, d wewraɣ  d tḥbbuyin n lmarjan . 

Taɛeṣṣabt ɣer leqbayel i t-iteqqnen ala  tislit ass n tmeɣra-s, akken ad tfaz  ɣef  tullas i 

iḥeḍren, ad tffeɣa amzun d tageldunt gar-asent, tessemgirid-it ɣef tlawin-nniḍen, akken 

daɣen i d-tessebgan abeddel i yellan deg tudert-is imi tella d tilemzit tuɣal d tameṭṭut 

izweǧen, taɛeṣṣabt d azamul n talwit, n usmsawi gar snat n twaculin, ulla gar tudrin,ma yella 

ṭrad gar tudrin, tislit ad kren ad mnasaben akken ad yefru wayen yellan gar-asen, ma tekker 

ad teffaɣ teslit deg uxxam-nsen ad t-tels, ma tekcem axxam-nni ad tawi yid-s talwitd tabɣes i 

tudert-is, ma yella kra i yellan gar twaculin-nni ad yefsi seg wass-nni.  

 

 Timengucin   d asɣun i tɛelliqent tlawin deg meẓẓaɣ-nsent ,  n lfeṭṭa tesɛa azal n 

7cm, tesɛa talɣa timwinest yettaṭfit iewn isegni n lfeṭṭa i ikččmen deg umeẓẓuɣ, 

tamenguct tesɛa leṣnaf nniden yal yiwen amek iga d uzamul yesɛa  

 Tiɛellaqin  

D tin i yetwaxdmen s lfeṭta kan, ur tesɛi ni lmerjan ni nnil, 

akken daɣen ur tisɛi ara talɣa, ulac acu i tt-yessicbiḥen  

Timengucin s tuget ttɛeliqent-ent teqcicin timeẓyanin, 

tettɛeliq-astent yemm-as akken ad sebgen  mazal-it meẓẓiyet 

werɛad tewwiḍ laɛmar n zwaǧ,  win ara tt-id-iwalin  ad yeɛlem 

d tameẓyant mebla ma seqsan-tt  

 

 Letrak  

D  yiwet gar wansayen iqburn n leqbayel ,talɣa-s d timwinest, tesɛa 

yiwet n tasigt  tagejdant n lfeṭṭa, yiwet tesɛa nnil awraɣ, aḥcayci, d 

uzegzaw ɣer taggar tayeḍ s  tekbusin n lmarjan, deg yiwet n tyuga n 

tmengucin-a yiwet temgarad ɣefjjtayeḍ                                                                                                                                                                                                                                             

Teɛliqent-ent temɣarin timeqqranin ssebganent-d akken dayen tfut-

itent ddarya , dayen meqqrit  

 Ifzimzn s umata  

D asɣun gar yisɣunen  i tetɛelliq-it temṭṭut taqbaylit ɣef yidmaren-is neɣ ɣef umendil neɣ ɣef 

uqarruy-is, yetwaṭṭaf s txellalt aken ur d-iɣelli ara yetas-d s talɣa n takerdist, seg twuriwin 

yellan ad d-naf  adwir, tafzimt, ifzimen , taḥarebt  

 Adwir 

D tafzimt timwiest, deg talɣa-s, tetili d tameẓyant azal n 5cm 

tettwaxdem ɣef tcedquft n yidrimen, tettwacebbaḥ s nnil aḥcayci, 

awraɣ d uzegzaw d tekbusin n lmarjan  

Asɣun-a tetlusu-t ala tyemmat azekka-nni n tmeɣra n yelli-s  

tessebgan-d lfarḥ-is, akken daɣen ad tzux s ttrebga i trreba yelli-s, rnu tuɣal d tameṭṭut ula d 

nettat  s wexxam-is 

 Tafzimt 

D yiwet gar yisɣunen n leqbayel, tes3a 22 cm tettuneggel tikwal 

ɣef snat n tamiwin, tesɛa semmus  n tmerjanin, yiwet di 

tlemmast, ukkuz zzint-as-d, s talɣa  timwinest, tesɛa nnil 

aḥcayci d uzegzaw, tafzimt  temxalaf deg lxedma-s ɣef  tiyyiḍ  

acku xedment-t ɣef snat n leǧiht , tafzimt tesɛa azal ameqqran 

ɣe tmeṭṭut d aseɣun i tt-iteqqen ala tayemmat , tamṭṭut ur t-id-

ttawi ara  yid-s mi ara d teddu d tislit, assen ara terbu d aqcic ad ast-id-yawi wergaz-is neɣ 

imawlan-is d tarzef mi d teseɛa aqcic, aken i d-tessebgan addad n temṭṭut deg tmetti yettak-

as lqewwa d zux, tameṭṭut ur nesɛi ara aqcic urǧin ad t t-tɛellaq  

 Afzim 

D afzim s talɣa takerdisant, yesɛa azal n 28 cm ɣef 15cm ,  

yesɛa nnil aḥcayci d uzegzaw ɣef snat n tamiwin, 

yettwacebbaḥ s lmarjan, yettemles ɣef snat n lej tamiwin, ad 

d-naf ɣurs lmeɛna meqqert yettemles deg yidmaren n 

tlemẓiyin, yeskan-d amekkan n tlemẓit deg tmetti, azal i yesɛa 

yettban-d amek i telsa teqcict-ni ma yemmles ɣef tama tayfust  

atan tettwaxḍeb tezweǧ, ma s tama taẓelmaḍt  warɛad tezwiǧ  

 Taḥrabt  

D tafzimt d tamezyant tesɛa talɣa timwinest, n lfeṭta d tazurant 

,tesɛa deg tlemmast taxellat n nnil aḥcayci azegzaw d wuwraɣ, 

tesɛa taɛeqquct n lmarjan. Taḥarbt ur temxalf ara ɣef tiyyaḍ tesɛa 

azmul d izen i d-tessawaḍ, tettɛeliq-it tmeṭṭut i weqcic iḍahren tesɛa 

azmul n liqriḥ d sɛeddayen  

 

 Ifzimen  

 D isɣunen i yesɛan snat n tasigin s talɣa takerdist,  zdin s sennesla 

ɣer yiwet n tasigin tamkuẓt i yellan d tagejdan, ɛelqent ɣur-as kraḍ 

n tecrurin, sɛant nnil awraɣ, aḥcayci, d uzegzaw, d tɛeqqucin n 

lmrjan, tesɛa azel n 60cm.Ttlusunt-tt teslatin tijdidin d tbut akken 

temsefhament deg way-gar-asent, akken daɣen tthennant deg 

yexxamen-nsent ajdid 

 Taziba 

D sennesla n lfeṭṭa tesɛa tixellxalin d timecṭuḥin ta tcudd ɣer 

tayeḍ, tettili s nnil awraɣ, aḥcayci, azegzaw, tesɛa lmrjan am 

yesɣan n leqbayel nniḍen. 

Tesɛa azamul n leḥzen d wayen  yelhan deg yiwen n lwaqt, 

akken daɣen d azmul n eɛaf, tettlusu-t tmeṭṭut taǧǧalt tin i wumi yemmut wergaz-is  

 ssexab  

azrar n sxab, d taziba meqqart tettaweḍ alamma d idmaren, 

tella akk ɣer leqbayel, icawiyin d yitargiyen. Yesɛa  kraḍ n 

waduren yettwaxdem s leqrenfel d yireden sexelaḍen-t s 

waman n zɛefran xeddmen arekti yettfuḥun ad teǧǧen ad 

yikiw, syin ad sɛeddin deg-s lxiḍ areqqaq, yesɛa tiḥjurn n 

lfeṭṭa d lmarjan 

Azrar-a yettwaxdem kan i tmeṭṭut izeweǧen, ur t-teɛelliq ara 

ala sdat n wergaz-is, teltusu-t aken ad tejbed argaz-is s rriḥa-nni yeqwan,  tilemẓiyin ur t-

ttlusunt ara, aken daɣen ur tezmir ara ad t-tels barra i wexxam alla ɣer tmeɣriwin , ma yella 

telsa-t d tukksa n sser.  

 tixutam                                                                                                

D taɣawsa tameẓyant trennu-t tmeṭṭut taqbaylit gar 

yiḍudan n yifassen-is, xeddmen-tt iḥeddaden n lfeṭṭa s 

shala ula as-ttmuddun ara aṭas n wakkud xedmen-as  

yiwet n tmarjant deg tlemmast, tettwamles ama s daxel n 

uxxam neɣ barra, ur tesɛi ara azamul neɣ kra n unamek 

tessaxdam-it tmeṭṭut  i ucebbaḥa n yiḍudan d ufus-is 

 tabagust  

llant tid i xeddment tlawin s taduft, tettwaẓḍa s ufus tesɛa 

yal zin n yini-ten, ma d tin n lfeṭṭa xeddmen-tt iḥeddaden s 

usemlili n semmus n tesigitin n lfeṭṭa, yal yiwet deg-sent 

ad tesɛu taɛquct n lmarjan deg tlemmast, tettwaṭṭaf s 

tmesmarin ɣer sdat, tesɛa nnil azegzaw, awraɣ, aḥcayci. 

Tettlusu-tt ilmend n cbaḥa n  tqendurt trennu sser i leqed n 

tmeṭṭut 

 axelxal  

D amesyas txeddem-it tmeṭṭut taqbaylit deg uḍar-is id as-

irennun cbaḥa, yettili d ameqqran isaɛɛu azal n 18 cm, ur 

yettwacebbaḥ ara s nnil maca yesɛa lmarjan, llan wid 

yetteɣlaqen s tsuratt, leddin-t am tewwurt. Yesɛa aṭasn 

yizumal: ma telsa-t tlemẓit  tezweǧ, ma telsa-t tyemmatt d 

zzux s mmi-s yeṭṭef axeddim lɛali, yettemles daɣen ma 

tuɣal tmeṭṭut d tayayatt,  akken daɣen ṣṣut-is yessendah 

irgazen n tejmaɛt ad susmen imi ataya  tmeṭṭut ad tɛeddi  

Taggrayt  

Deg yixef-a  newwi-d  awal ɣef  lfeṭṭa, d wayen yak tt-yerzan,   ama d amezruy-ines  ama d 

initen tesɛa d uzamul i d-yemmal yal yiwen deg-sen, nerra-d  lewelha ɣer yisɣunen i 

tettɛelliq tmeṭṭut taqbayli, d acu-t yizen i d yemall  yall yiwen ladɣa deg lebsa-s. 

Taggrayt tamatut  

Yal tameṭṭut tesɛa tarrayt amek tesḥirqis, temxallaf gar-as d tayeḍ, akken i mxallafent gar 

temnaṭ d tayeḍ  

Deg tezrawt-a-nteɣ i d-yellan ɣef thuski n tmeṭṭut taqbaylit d walallen n ucebbaḥ d wayen i 

ibeddlen ad d-narrad ɣef yisteqsiyen i d-nefka deg tmukrist,  deg snat n temnaḍin  Atemlikec 

d Atwartilan,  newwi-d awal ɣef wayen llant ssaxdament tlawin  n temnaḍin-a i wakken ad 

cebbḥent, nufa-d kra n yisallen akken daɣen ulsent-aɣ-d temsulɣa i nesteqsa amek i dd-

ttheyyint iman-nsent,  acu-ten  isufar i ssaxedament  d wamek i d-yettili  aladaɣa wid n zik 

acku d nutenti i t-id-ixeddmen deg uxxam, akken daɣen nufa-d d akken isufar-nni  txeddem-

iten ula i usejji n kra waṭṭan i tent-yettḥuzun ama s lḥenni,  taẓẓult, agusim; ula d ticraḍ 

xedmen-tent i udawi  

amek daɣen i tella  tettlusu, d acu-ten yesɣunen i tettɛelliq, akken daɣen nemmeslay-d ɣef 

ubeddel i d-yellan deg wallalen.   

Ɣer taggara ad d-naf d akken amgired-a gar wallalen n ucebbaḥ gar zik d tura yekka-d seg 

ubeddel n lwaqt d umhaz  i d-yellan deg umaḍal sumata aken daɣen amgired gar tmṭṭut d 

tayeḍ. gar temnaḍt ɣer  tayeḍ, maca lant tid mazal ṭṭfetnt deg laɛwayed n zik mazal 

ssaxddament ayen yellan zik qqarent-d wida ur helken ara ur ttḍurun ara tafekka, akken 

daɣen llant tid i ten-ixeddmen maca s wudem atrar amaynut , 

Taqendurt  n  Leqbayel, lḥenni, isɣunen  d kra n tɣawsiwin d laɛwayed nniḍen i ssaxdamen 

Leqbayel ad d-naf d akken tameṭṭut taqbaylit teḥrez-iten tɛell-asen ccan  akken ur ttruḥen 

ara, ad qqimen ur neggren ara deg tmetti taqbaylit,  ad qqimen wansayen i d-ğğan lejdud, 

daya i d-nufa deg-snat n temnaḍin-a Atwartilan d Atemlikec.   

Nessaram ad d-ilint tezrawin-nniḍen ɣer sdat, ara ikemmlen deg usentel-a, ara inadin deg-s s 

telqay.  

adiwenni 01 

Saliḥa, 75 

-tzemreḍ ad-aɣ-d-tiniḍ d acu  i txeddmemt zik akken ad tcebbḥemt ? 

S.A :yirbaḥ a yelli ayen sneɣ am t-id-iniɣ ma ur ttuɣ ara, zik mačči am tura, tella kan 

taẓẓult, yella ugusim, lḥenni akken daɣen yella zɛefran, tella timmi  

- i zɛefran amek i as-txeddmemt? 

S.A: nḍellut i yimawen-nteɣ akken ad yicbiḥ, yettcabi ɣer ukaryun i txeddmemt kunemti 

tura  

-ḥku-d amek i tettcebiḥemt kunemti zik? 

S.A : akken i d-am-d-nniɣ nesɛa taẓẓult nxeddem-it i wallen, mi ara ad nɛeddi ad neffeɣ neɣ 

deg ṛwaḥ ɣer tmeɣra, tella  tqarḥant, nxeddem-it d dwa  ma seɛant aɣubar neɣ qarhen-aɣ  

-yemxalf ucebbaḥ n tmeɣra d win n yall ass neɣ kifkif ?  

S.A:ih kifkif deg wayen nxeddem ɣer bara d win n tmeɣra maca llan tidak ur tcebbiḥent ara 

deg uxxam, maɛan ayelli d lɛali ma tcebbaḥ cwiṭ acku ulac aṭas n tmeɣriwin yerna tettili deg 

yiwen wass kan  

-i timi d ugusim amek i tent-xeddmeḍ ? 

  S.A : ih ttuɣ ur d am-d-nniɣ ara sgelli,  agusim nxeddem-it  i uqemmuc akkeni ad yizwiɣ 

daɣen akken ur ihellek ara yineɣ-nteɣ ma d timmi nxeddem-it i laɛyun-nteɣ 

-amek i txeddmem timmi-agi? 

S.A: nettadam-d azezzu nesruɣuy-it syin ad t-nexdem sufella n lmus ad t-nexdem i laɛyun-

nteɣ nxeddem-it deg yennayer kan 

-I teslit tettcebbiḥ neɣ ala ? 

S.A: zik a yelli tislatin ur ttcebiḥent ara am tura, nekk ass nni i zewğeɣ lsiɣ kan 

leksiwa d tazeddgant xedmeɣ aqerdun i ucebbub-iw, rniɣ xedmeɣ taẓẓult i wallen-iw 

daya kan, lsiɣ timeḥremt n lğameɛlpari. 

-i tqendyar i tettlusumt s wanisa i tent-d-ttawimt ? 

 S.A: kul yiwet anida ta deg ssuqq, daɣen ttɛeddayent-d tlawin  ttawint-d znuzuyent nettaɣ-d 

fell-asent, ma yella tin i yesɛan aɣrib deg Fransa yettawi-as-d, daɣen tarrant-aɣd tid-ak 

ixeddmen tameɣera, tarran akk tiqendyar i tid-ak i tent-iqarben  

- taqndur n tufɣa d tin n wuxxam mxallaf-ent ? 

S.A:xati ulac, tin n tmeɣra iman-is tin n wexxam iman-is, ma d win yesɛan ḥedd deg Fransa,  

as d-yawi acu ara teles ɣer tmeɣra taqdimt ad t-ter i wexxam, ma yella ulac ad tels  yiwet 

kan d tazeddgant, yeran zik ulac aṭas n tmeɣriwin  

- ɣaf wakka ttwaliɣ tesɛid ticraḍ deg ufus-im aniwa i m-tent-ixeddmen, amek i tent-

xeddmen, i wacu i tent xeddmen? 

S.A: yiwet yiwet  kan ayelli, ih sɛiɣ texdem-iyi-tent  yemma ass-mi mecṭuḥaɣ, ma amek i 

iyi-tent-txeddem yeshel  ad tɛellem qbel afus-iw syin akin ad teddem asenan n ukarmus ad 

tenqeb ad yejraḥ, ad teddem imbuxen ad as-tcell, ad as-tɛiwed anqab akken kan alamma 

yeɣma.  xedmaɣ-t acku yella yetteqraḥ-iyi ufus-iw  akken ad iyi-yikkes meḥsub d dwa  

- bedraɣ-d kra n yismawen n temḥarmin i tetteqnemt ? 

S.A: tella rric n tgarfa, afrux utawes, tella listiqlal, sliman ɛezzam, lǧameɛ lpari  

Adiweni 02 

- ismim d wacḥal g leɛmrim ma ulac uɣilif ? 

A.F: yarbaḥ a yelli qqaren-iyi Farida sɛiɣ 60 n yisggasen  

-asteqsi-inu ɣef wamek tettcebbiḥemt deg lawan-nkent  

A.F: acebbaḥ n zik a yelli s cwiṭ n taẓẓult,  agusim, nekkat leḥenni i yifassen d isḍaren ma 

yella nesɛa tameɣer iqarben. 

-lebsa nkent d ucebub nkent amek?  

A.F:win yesɛan ad iles lfergani neɣ jjip d tebluzt neɣ atriku, yal yiwen acu yesɛa, akken 

daɣen lant tqendyar neqqar-asent tiqendyar n jida, tid i tettlusumt akka tura kunemti   

Ma d acekkuḥ d amcaḍ ad yettwajmaɛ tikelt d tamiṭuct tikelt nettaṭaf-it s ubukli  

-i akken ad yilqiq ucebbub nkent acu i as-txeddmemt ? 

F.A: ur d as-nxeddem acemma, ḥalla cwiṭ n zzit uzemmur d uqardun, tura atan yall lxir yella  

- ma tesɛamt takumt acu i as-txeddmemt ?  

F.A: nxeddem-as taqeṭart, nxeddem-it-id s umadaɣ d yiɣiɣden, ad d-neddem amadaɣ ad t-

nessars daxel n useksut, ad as-nernu sufl-is iɣiɣden ad t-nesmir  aman, add-qiṭṭen ad 

neccucef siy-sen meɛna ilaq  s ṣṣabun n yiceṭṭiden  

-lebsa-nken n bara d tin n wuxxam kifkif ? 

F.A: Ala maci kifkif, deg uxxam nettlusu tiqdimin ma ɣer barra d lebsa tajḍit icebbḥen  

-timmi amek i t t-xeddmemt?  

F.A: ad nedem azezzu ad t-nesraɣ  ad d-teffeɣ timmi ad t-nexdem i laɛyen-nteɣ, nxeddem-it 

yal lwaqt , mi ara yili uzezzu  

-maɛlic ad aɣ-d-tefekeḍ kra n yismawen n ccican i yellan zik wid i tesneḍ ?  

F.A: yirbaḥ, yella afrux yeflan janitu, Malika dumran, ṭaleb rabaḥ, yella daɣen ɛettini 

zalamit cac n latili, yella leḥrir, yella ugel ilemzi , day kan iwumi cfiɣ  

Adiwni:03 

Isem: Zahra   LeƐmar:74   . D tamɣart n uxxam   ur teɣri ara 

-Amek i d asen-neqqaren i yiselsa-agi telsiḍ ? 

Z: Isem-is lebsa n Leqbayel, lsiɣ taqendurt n lkettan rniɣ-as atriku, begseɣs tesfifin, ma 

yella d aqerruy-iw cuddeɣ-as timeḥremt. 

-D acu i d lmeɛna-s ɣur-m ? 

Z:Lmeɛna-as ad yedduri umdan ur d-yettbin ara uksum-is, akken ur d-ttmuqulen ara 

medden ɣur-s. D acu ilaq ad yilli lqec-nni zeddig ur yemsix ara. 

-D acu i d tuṣṣra ɣur-m ? 

Tuṣṣra ɣur-i d leḥya d sser, mi ara ad as-tinniḍ i yiwen ṣṣer iman-ik netta ad yefhem 

belli yettbin-d lɛib-is, Ama deg iman-is neɣ deg uxxam-is. 

-Ayɣer d iselsa-agi i telsiḍ mačči d wid-nniḍen ? 

Akka i d-ufiɣ imenza-nneɣ ttlusun ilaq felle-nneɣ ad ten-neḍfer. 

- ma teffɣeḍ berra i taddart d acu i tettlusuḍ ? 

D yiwet n llebsa kan i ttlusuɣ anda bɣiɣ ruḥeɣ, maɛna mi ara ffɣeɣ berra i taddart 

ttlusuɣ ayen zeddigen. 

-I ɣer tmeɣra d lǧanaza d acu i tettlusuḍ ? 

Nniɣ-ak d yiwet n llebsa kan i ttlusuɣ. 

-Acuɣer ? 

Ṣṣaḥ d tezdeg, ayen iyi-ǧǧan ttlusuɣ yiwet n llebsa d lqella. 

Adiwni:04 

Isem :  Ḍrifa   Leɛmar :84.   ur Teɣri ara.   D tameṭṭut n uxxam 

D acu d wagi id txedmaṭ akka deg walen-im ? 

Wagi qqaren-as Taẓẓult ? 

D acu-t Taẓẓult-agi? 

Taẓult d yiwet n tɣawsa nessaxdam-it i wallen-nteɣ  

Amek i t-id-xedmemt  ? 

Taẓult d yiwen n ublaṭ d arsasi iruḥ ɣer tebrek , zik yella deg tmurt n Lḥiǧaz mi tura iban-d 

deg waṭas n yimukan, ablaṭ n taẓult qqaren-as akkal aberkan, ɛeddlent daxel n tkasrunt neɣ 

tamermiṭ ad as-nernu kra n zzit, ad neǧǧ alamma yeṭṭarḍaq ad yekkas akk lewsex-nni 

ineṭḍen deg-s syin akin ad yettwikkes ad kemlen s ufus ad ksen ayen yeqqimen alamma 

yuɣal ublaḍ-nni yeṣfa, syin ad d-dmen takasrunt ad xeddmen deg-s iɣes n tmer d iɣes n 

uzemmur d kra n leqrenfel d zzit n uzemmur ad teǧǧen ad ires, ad d-awin amehraz ad xelḍen 

deg-s kullec ad teddzen alamma yeqqel am yiɣed, ad teksen ɣer uɣerbal arqaqan neɣ aceṭṭiḍ 

ad sifen alamma ksen-d lekḥul , ad tɛellen  daxel n tqirurt  ad as-rennun yiwen usɣar qqaren-

as ameṛwud, anect-a  ttwasexdem i ucebbaḥ n ṭiṭṭ meɛna ma nebɣa-t i udawi ilaq ad as-nernu 

ifelfel aberkan i wakken mi ara ad tgaḥḥel ad yimag qerriḥ, ad tru tiṭṭ ad yekkas akk waṭṭa 

yellan deg tiṭṭ. 

 

I wac id txeddmemt taẓẓult-agi ? 

Nxeddm-it i ucebbaḥ neɣ i usejji n walen  

Tugniwin 

Allalen n ucebaḥ n zik 

Tugna01: agusim 

Tugna02: Tejra n lḥenni  

 

Tugna03: Ageḥḥel 

 Allaln n sebiɣa n ucekkuḥ 

 Allan n ucebbaḥ n wudem  

 Iselsa n temtut taqbylit 

 lfeṭṭa n zik  

 

 

 

 

 

 

 

 

 

 

 

 



 

 
 

Agzul  s tmaziɣt 

Tazrawt i nga deg snat n tɣiwanin (Atwertiran d Atemlikec), am akken i ten-d-nesken deg 

uḥric n taynarayt. Azwel-ines, d acebbaḥ n tmeṭṭut taqbaylit d ubeddel i d-asen-yeḍran deg 

snat tɣiwanin-a. 

Deg  tezwert  nemmeslay-d ɣef wayen tella tessaxdam tmeṭṭut taqbaylit i ucebbaḥ n tefka-

ines, d wamak tuɣal tura .  

 Deg yixef amenzu d uḥric n tesnarayt, newwi-d awal ɣef tmental n wefran n usenel-agi, ad 

nebder atekki-nteɣ ɣer tmetti Taqbaylit d useḥbiber ɣef wansayen-nneɣ akken ur ttruḥun ara 

deg ɣemɣumen n tatut, arnu-d ɣer waya tamukrist d turdiwin. 

Deg yixef wis sin, newwi-d awal ɣef taynarrayt n Atwertiran d Atemlikec. 

Deg  yixef wis kraḍ, nemmeslay-d ɣef wallalen n ucebbaḥ, wid tella tessaxddam tmeṭṭut 

taqbaylit ama i wudem ama i tfekka-ines am lḥenni, ticraḍ, agusim, timmi...atg, d wamak 

uɣalen tura am sbiɣa, hmimuc, lḥerqus...atg . 

Deg yixef wis ukkuz, newwi-d awal ɣef yiselsa imensayen n tlawin d uzamul-nsen, ad d-naf  

Taqendurt, timeḥremt, lfuḍa, tisfifin...atg, d wamak uɣalen yiselsa n tmeṭṭut taqbaylit d wacu 

abeddal id yerzan fell-as. 

Ma deg yixef aneggaru, yella-d umeslay ɣef isɣunen n lfeṭṭa, wid tella tessaxdam tmeṭṭut i 

wakken ad tcebbaḥ iman-is, d wamek i yuɣalen tura, nemmeslay-d deg tazwara ɣef 

umezruy-is, syin akin newwi-d awal ɣef uḥeddad, deg taggara nemmeslay-d ɣef isɣunen am 

tɛeṣṣabt, axelxal, ameqyas....atg 

Taggrayt-nteɣ d tasemlilt akk i wayen i d d-nenna deg waxfiwen yezrin, anda neɛreḍ ad d-

nefk tifrat i tmukrist-nteɣ akk-d turdiwin-nteɣ, am akken i d d-nger tiɣri i yimezdaɣ n 

tɣiwanin-agi, d Leqbayel s umata i wakken ad sseḥbibren ɣef yedles d tmagit-nneɣ, acku 

mgar ay-a ad yeglu s twaɣit.    

 

 

 



 

 
 

Abstract  

The memory that we had done in two regions (Beni Ourtilane, Beni Mlikech) as we had 

quoted in the methodology chapter knew the title the aesthetics of the Kabyle woman and its 

mutations. 

In the introduction we spoked about what they used for the aesthetics of Kabyle women and 

how theybecame later. 

In the first (methodological) chapter we talked about the reasons why choosing the subject 

and our participation in order to help maintain our tradition so that it does not disappear by 

time . 

At the beginning of the chapter we touched and we focused on a problem and some 

assumptions. 

Then In the second chapter we talked about the monograph of those two regions Beni 

Ourtilane and Beni Mlikech in general . 

In the third chapter of the cosmetic material they used the Kabyle woman (lhenni, ticraḍ, 

agusim, timi...ext), and what they use now (Balyage, Tattoo, Makeup...ext) 

In the fourth chapter we talked about the dress of Kabyle women in the past, and its symbol 

as 

(Taqendurt, timehremt, lfuda, tisfifin...ext), and what it has become today. 

finally In the last chapter, the conversation was about the jewelry that the Kabyle woman 

used to show her beauty and how she has become now. At first, we talked about the history 

and the symbol of silver, then, what we find in silver jewelry (tɛesabt, axlxal, ameqyas...).                   

At the end of our conclusion was about collecting everything we talked about in the previous 

chapters,where we tried to give you a solution to our problem.We hope that there will be a 

lot of research on our tradition to prevent it from disappearing. 

